CONGREGATIO GENERALIS CXLI
4 octobris 1965

Exc.mus P. D. IacoBus Le CorbIER, ep. tit. Prienensis, aux. Pari-
siensis, Ss. Concilii subsecretarius:

Missa S. Francisci cantatur ab exc.mo D. Cyro Silvestri, ep. Fulgina-
tensi, prope Assisium.

Evangelium inthronizat rev.mus D. Clementinus da Vlissingen, Mi-
nister Generalis Fratrum Minorum Capuccinorum.

Cantus ad introitum et post epistolam concinuntur a schola; anti-
phonae ad offertorium et ad communionem: nn. 64 et 65; cantus ordi-
narii: nn. 75 ac sequentibus; Credo: n. 83; oratio fidelium: textus pro-
prius distributus, melodia n. 87.

Fratres venerabiles, dum Summus Pontifex ad domum Nationum
advolat, oremus pro eo atque cum eo. Utinam pacem in mundo huius
temporis obtineat Franciscus pauper, humilis et pacificus!

[ Post Missams |

Excanus P. D. Ioannes Kror, arch. Philadelphiensis Latinorum,
Ss. Concilii subsecretarius:

Venerabiles Patres, moderabitur hanc 141 congregationem generalem
em.mus ac rev.mus D. card. Leo Ioseph Suenens, arch. Mechliniensis-
Bruxellensis.

In hac congregatione, prosequitur disceptatio capp. IT et ITI partis IT
schematis de Ecclesia in mundo buius temporis.

Ad cap. IT verbo uti petierunt exc.mi ac rev.mi DD. Casimirus Mor-
cillo, arch. Matritensis-Complutensis in Hispania; Augustinus Frotz, ep.
aux. Coloniensis in Germania; Otto Spiilbeck, ep. Misnensis in Germa-
nia; Petrus Veuillot, arch. coad. Parisiensis in Gallia; Elias Zoghby, vi-
carius patriarchalis Melchitarum in Aegypto.

Deinde fit transitus ad cap. III, circa quod verbo uti petierunt em.mi
ac rev.mi DD, cardd. Ioseph Siri, arch. Ianuensis in Italia; Beniaminus
de Atriba, arch. Tarraconensis in Hispania; Paulus Richaud, arch. Bur-
digalensis in Gallia; Toseph Maria Bueno, arch. Hispalensis in Hispania.

Etiam petierunt exc.mi ac rev.mi DD, Eduardus Swanstrom, ep. aux.

Neo-Eboracensis in Statibus Foederatis; Franciscus Hengsbach, ep. Es-
sendiensis in Germania; Mar Gregorios Thangalathil, arch. Trivandren-
sis in India; Angelus Fernandes, arch. coad. Delhiensis in India; Fran-
ciscus Frani¢, ep. Spalatensis in Iugoslavia; Villelmus Wheeler, ep. aux.
Medioburgensis in Anglia; Villelmus Hoflner, ep. Monasteriensis in Get-
mania; Gerardus M. Coderre, ep. S. loannis Quebecensis in Canada;
Secundus Garcia De Sierra, arch. Burgensis in Hispania; Geraldus Mahon,
sup. gen. Societatis S. Ioseph de Mill Hill; Carolus M. Himmer, ep.
Tornacensis in Belgio; Emmanuel Larrain, ep. Talcensis in Chilia; Ber-
nardinus Echeverria, ep. Ambatensis in Aequatore; Antonius Afioveros,
ep. Gadicensis in Hispania; Carolus Parteli, ep. Tacuarembianus in Uru-
guay; Marius Castellano, arch. Senensis in Italia; et Albertus de Vito,
ep. Lucknovensis in India.

Communico vobis, venerabiles Patres, inopinatum et piissimum obi-
tum, sabbato elapso, exc.mi ac rev.mi D. Iacobi Navagh, ep. Patersonen-
sis in Statibus Foederatis Americae Septemtrionalis. Exsequiae cele-
brabuntur hodie in ecclesia romana S. Suzannae, hora 16, seu quarta post
meridiem.

Etiam communico vobis piissimum obitum in Tosamaganga, in Tan-
zania, exc.mi ac rev.mi DD, Attilii Beltramino, ep. Iringa€nsis in Tanzania.
Oremus pro eis.

Em.mus P. D. AcuirrLeus card. LiéNarT: De profundis clamavi
ad te, Domine...

PATRUM ORATIONES

(De Ecclesia in mundo buius temporis, cap. 11 partis 1I)

1
Exc.mus P. D. CASIMIRUS MORCILLO GONZALEZ

Archiepiscopus Matritensis-Complutensis

Venerabiles Patres,

Attente petlecto cap. I, « De cultus humani progressu rite promo-
vendo », non possum quin vehementer doleam de eius frustratione, nam,
etsi in intentione laudabile appareat propositum componendi culturam
cum humanismo christiano, in exsecutione, i. e. in redactione, humiliter
dicam, fortuna commissionem non semper, immo raro iuvit ...

Humanus cultus, et eo magis progressus illius, ambivalens est: potest,

enim, homines ad Deum appropinquare, potest et homines a Deo divel-
lere. Inevitabilis haec ambivalentia pro singulis hominibus, evitari potest
pro communitate hominum si opportune ostendatur hominibus consilium
Dei super cultus humani progressum. Illud, nempe, consilium quod nobis
nosse datum est Revelatione et historia, quod hominis vitam illuminat,
quod hominum aspirationes culturales replet.

Cultura opus hominis est et in ea evolvenda ac perficienda principa-
liores partes agit homo. Sed prima causa humanae culturae Deus Creator
est, qui hominem ditavit intellectu, affectivitate, sensibus, manibus, in
quibus omnes culturae fontes sunt.

Dei Creatoris consilium primo significatum apparet in Genesi ...*
quando mandatum dedit hominibus de subiicienda et replenda terra et
de dominandis universis animantibus. Cum Genesi concordant alii multi
textus Sacrae Scripturae quorum unus saltem Sapientiaze hic memorari
liceat: « Deus patrum meotrum... qui... sapientia tua constituisti homi-
nem ut dominaretur creaturae quae a te facta est, ut disponat orbem
terrarum in aequitate et iustitia » ..’

Dominari creaturis et orbem terrarum disponere in aequitate et fusti-
tia unquam homo non potuisset nisi intelligentia et manibus fabrilibus
praeditus non fuisset, nam permultae sunt creaturae quae vi sua, magni-
tudine sua et armis offensionis et defensionis suis hominem superant,

Dum sapiens homo suis potentiis spiritualibus quaerit et invenit
relationes et causas et leges nonnullatum creaturarum et quotrumdam
eventuum, ceterae creaturae legem sequuntur suorum caecorum instine-
tuum et orbis terrarum legibus physicis praestabilitis necessario subiici-
tur. Scire, tamen, quod Deus « omnia in mensura et numero et pondere
disposuit » ... non sufficit ut homo dominetur creaturis. Ibi, certe, in
prima et, si vultis, infima prima cognitione rerum creatarum cultura ho-
minum initium habuit, Sed post inventas saltem quasdam causas et ra-
tiones creaturarum, homo recordatus est manuum suarum et factus est
multiformiter faber, i. e., technicus ut in ipso Genesi ..." videre possumus.

Non singulis hominibus, sed humano generi mandatum dominandi
datum est et sceptrum dominationis dabitur. Hominum genus nonnisi
lente et laboriose iter culturae et technicarum artium fecit, ideo et prae-
cipue quia creaturarum rebellio consecuta est rebellionem humani pec-
cati originalis. Sed ab homine primitivo praetechnico usque ad hominem
supertechnicum hodiernum indesinens progressus culturae patet. Sepa-
ratio et incommunicatio hominum causa etiam dicenda est illius lentitu-
dinis, necnon diversificationis culturarum.

Progressus culturae technicae, qui eo maior est quo magis vires na-
turae creatae discooperiuntur et quo magis Dei insuperabilis ars technica

imitatur, attulit hodierno nostro tempori illam quam dicimus societatem
et culturam multitudinum necnon socializationem eiusdem culturae, quae
ut vnum e signis temporum habenda est et ad christianam efformatio-
nem hominum magni aestimanda.

Aliquid adhuc et maximi momenti addendum puto necessarium:
Non solum Deus Creator sed etiam Deus hominum Redemptor partes
potiores habet in progressu humanae culturae: fructus et splendor Red-
emptionis ad ceteras creaturas extenditur quippe quae ad hominem ordi-
natae sunt: oeconomia Redemptionis assumit et in integrum reddit omnia
humana elementa et omnes creaturas ad gloriam Dei et salutem hominis.
Redemptio non eliminat rebelliones sed vim praebet homini ut re-
bellionibus dominetur. « Omnis creatura ingemiscit et parturit usque
adhuc » ..., nam « revelationem filiorum Dei exspectat » .../ donec in
dispensatione plenitudinis temporum instautentur omnia in Christo sive
quae in caelis, sive quae in terra sunt ..

Denique, Redemptor Christus, nobis statuendo praeceptum maxi-
mum caritatis, functionem socialem simul statuit tum culturae spiritua-
lis, tum culturae technicae, Omnia, enim, bona hominibus inservire de-
bent et intet homines aequo gradu distribui oportet.

Sic concepta cultura humana, et humanismo christiano insignita et
impregnata apparebit; et diversificatas culturas nunc vigentes sine vio-
lentia integrare in gloriam Dei et utilitatem hominis poterit; et fura obli-
gationesque christianorum facile monstrabit; et suam sociologicam ruptu-
ram cum Deo et cum Ecclesia haud diflicile impediet.

Post lineamenta huiusmodi vix indicata, conclusio per se fluit: op-
portunum esset totum cap. IT ab imis iterum redigere ut humana cultura
ad suum contextum, i. €., ad humanismum christianum redintegretur
iuxta Dei Creatoris et Redemptoris consilium, nisi magis aulae conciliari
placeat cap. II et totam Il partem schematis ad commissionem postcon-
ciliarem amandare quia non decet Concilium de tanto themate tantillum
documentum edere. Dixi. Gratias.

In textu scripto tradito: ' Videmur quandoque articulum legere pauci mo-
menti; quandogue ut in III sectione programma et exhortationem non tam dignam
Concilii quam ephemeridis cuiuscumque. 21, 28. ¥ (Sap. 9, 1-3).
s (Sap. 11, 21). 5 (cf. 4, 20-22). S (Rom. 9,22). 7 (Rom. 9, 19).
8 (cf, Epb. 1, 10).



CONGREGATIO GENERALIS CXLI 251

2

Exc.mus P. D. AUGUSTINUS FROTZ
Episcopus tit. Coradenus, aux. Coloniensis

Venerabiles Patres,

Ad n. 67 cap. II duas animadversiones breviter proponere intendo.

I. Textus schematis pleno iure cultus humani progressum pro omni-
bus hominibus postulat, quia hic non tantum saluti singulorum homi-
num et totius societatis servire potest, sed etiam signum est oboedientiae
erga Deum Creatorem et Spiritum Evangelii Redemptoris nostri.

Textus tamquam auctores et artifices superioris cultus humani indi-
cat « homines cuiusvis coetus vel nationis, dignitate humana et spirituali
et sociali » praeditos. Sed hoc loco elementum essentiale, saltem humili
meo iudicio, in textu adhuc desideratur: In processu enim evolutionis
cultus humani homo non simpliciter ut homo agit, sed in concreto sem-
per ut vir vel ut mulier.

Haec distinctio etiam quoad cultus humani progressum tanto pon-
dere est et tam fundamentalis momenti, ut hic explicite nominari deberet.
Deus enim creavit hominem virum et mulierem, et evolutionem indolis
uniuscuiusque sexus propriae intendens, dedit eis totam creaturam visi-
bilem tanquam signum sui amoris, ut eam communi labore ad finem suum
praevisum recte ditigerent.

Deficientia autem vel influxus minus evolutae facultatis unius vel
alterius sexus hunc finem a Deo intentum maculat vel etiam impossibi-
lem reddit.

Sane ' non loquimur ergo de quadam emancipatione mulieris,” quod
male sonat et veritati non plene congruit, sed curam nostram sinceram
exhibemus de recto ordine servando, in consiliis divinis fundato.

Non suflicit aequalitaters dignitatis viri et mulieris et aequale ius
eotum ad cultum humanum assequendum statuere, sed pari modo ne-
cesse est, ut diversitater indolis utriusque sexus in processu educationis
et cultus humani promotionis plene agnoscamus. Sunt hodie rationes
permultae, quae nos ad hanc considerationem cogunt. Si aequalitas viri
et mulieris nimis extollitur et diversitas eorum negligitur, « nivellatio »
quaedam sexuum exoritur, quae evolutionem indolis propriae viri et
mulieris diminuit. Hoc factum hodie iam ut novum periculum pro cultu
humano evolvendo observandum est.

Non ergo est unica quaestio, num mulier aequalitate dignitatis ac
proinde aequalitate iuris cam viro gaudeat an non, sed quaeritur insu-

per, num mulieres indolem suam propriam et bene et specifice evolutam
in toto ambitu hodiernae vitae exercere possint et revera exerceant.

Certe momentum fundamentale huius considerationis nondum a
mundo mederno bene attenditur, Ecclesia non excepta. Proinde in nostro
schemate pars mulieris speciali modo extollenda esset. Ez° textus sche-
matis ergo hoc modo forte emendandus esset, ut diceretur, viros et mu-
lieres simul esse auctores progressus cultus humani cum uniuscuiusque
sexus facultatibus bene et specifice evolutis.

II. Auctores ergo cultus humani progressus sunt viri et mulieres,
matrimonio coniuncti vel non. E¢ * verum est, quod viri et mulieres uti
caelibes viventes, saepe conditionibus melioribus gaudent, ut tempus
suum et vires plus quam alii evolutioni cultus humani devovere possint
et hac de causa pars eorum in cultus humani progressu evolvendo non
parvi aestimanda est. Experientia, praeprimis Ecclesiae, nos docet, cae-
libatum viri vel mulieris etiam quoad cultum humanum promovendum,
nullo modo deficientiam aliquam secum ferre debere, sed e contrario
magnum auxilium praebere posse, praesertim si caelibatus hic ex supe-
riore motivo, i. e. ex caritate erga Deum et homines [ibere eligitur.

Proinde hi viri et hae mulieres, sive in statu laicali, sive in statu
sacerdotali vel religioso degentes, magna aestimatione digni sunt. Quod’
factum ipsum autem etiam in dialogo cum mundo hodierno non parvi
momenti est, de quo tacere non liceret. Dixi.

In textu scripto tradito: ! deest. 2 deest. 3 deest. * deest,
5 deest.

3

Exc.mus P. D. OTHO SPULBECK
Episcopus Misnensis

Venerabiles Patres,

Cap. II nostri schematis landabili optimismo in campo scientifico
imbutum revera novam viam aperit dialogo theologiae cum scientiis
modernis, imprimis cum scientiis naturalibus et artibus technicis. Patet,
auctores schematis noviter confecti vota Patrum sessione III prolata
sedulo considerasse eaque pro posse implevisse. Omnibus membris com-
missionis mixtae pro ..." diligenti necnon accurato labore ex laeto corde
gratias ago. Anxietas superata est: incipiat dialogus hilari animo!

Attamen ne in difficillimis et gravissimis quaestionibus ex incertitu-
dine vel negligentia methodi solutiones obumbrentur necnon forsitan fal-

sificentur, liceat mihi methodum necessariam illustrare et a methodo
apud nos saepius adhibita distinguere.

Exemplum sit interpretatio et applicatio textus insignis S. Pauli in
efus epistula ad Romanos, cap. I, vers. 20. In illo textu apostolus con-
testatur inexcusabilitatem eorum qui Deum non cognoverant. Insistit
apostolus; Potuerunt certe Deum cognoscere, quia invisibilia Dei a
creatione mundi per ea quae facta sunt, intellecta, conspiciuntur. Veritas
verbi S. Pauli semper et ubique vita hominum adprobatur, sed quaeren-
dum est, utrum sit regula et methodus pro indagationibus scientiarum
naturalium, an sit argumentum pro hominibus, qui creaturam non modo
scientifico hodierno, sed modo concreto contemplant. Mihi videtur apud
nos saepe saepius textus interpretari acsi methodum scientificam respi-
ceret. Quae interpretatio impedimentum non parvum peritis constitueret.

Verum est, Concilium Vaticanum I declaravisse: Deus ex creatura
mundi certe cognosci potest. Sed animadvertendum est, cognitionem
mundi concretam cum scientia reflexa rerum naturalium non simpliciter
identificari posse. Respiciatur methodus scientiae rerum naturalium et
elucescit, quod textus nostri schematis modificationem requirit.

In mundo huius temporis scientia rerum paturalium imbuta est spi-
ritu cartesiano, i. e. mathematico: contemplatio et interpretatio mundi
hoc spiritu imbuta acquirit cognitiones secundum mensuram et numeros
et pondus, Nos autem scimus ad naturam totaliter describendam et ulte-
rius intelligendam alias quoque methodos requiri, quas autem hodierna
retum naturalium scientia abstrahendo non applicat, ne dicam earum
oblita est. Modus mere mathematice et mechanistice cogitandi non inda-
gat profunditatem rerum metaphysicam nec causas effectibus plene pro-
portionatas; non inquirit v. g. in contingentiam et finalitatem rerum.
Homo scientificus nostri temporis methodo cartesiana tam assuevit, ut
facultas suae rationis respectu ad realitatem metaphysicam et realitatem
fidei quasi morbo affecta diminuta esse videatur.

.... Qui homo scientificus suis investigationibus innisus eadem pro-
bationis vi sive ad existentiam Dei sive ad aeternitatem materiae indu-
citur. Mundus mathematizatus revera ex intimo ambivalens utrique in-
terpretationi patet. Hominis scientifici autem est, quam interpretationem
eligit: electio eins semper a decisionibus aliunde sumptis dependet.
Contemplatio scientifica mundi eum non coget, nec Deum profiteri nec
Deum negare.

Theologus autem quaecrens dialogum cum mundo exacte cognoscat
facta et conclusiones hodiernae rerum naturalium scientiae, quae ansam
pracbent et ad realitatem metaphysicam intelligendam et ad ulteriorem
fidei praeparationem fovendam et ad fidem ipsam roborandam.

Astronomia v. g. hodie conatur evolutionem Universi scientifice
illustrare et in hoc conamine loquitur de eventibus antifortuitis seu
— ut dicam germanice — « Anti-Zufall », Sunt eventus, qui nec fortuito
nec legibus naturae declarari possunt, sed contra omnem computationem
probabilitatum fiunt. Computationes horum eventuum iterum atque
iterum factis confutantur. Ecce pro dialogo ansa ad philosophicas inve-
stigationes contingentiae et ad considerationes theologicas!

Biologia nostri temporis conatur evolutionem vitae illustrare et in
conamine utitur verbo « Orthogenesis », quod verbum et quam ideam
evolutionis finalisticae Teilhard de Chardin semper strenue et cum suc-
cessu defendebat. Quae orthogenesis est evolutio genetica ad finem con-
cretum praeordinata; etiam a materialistis ut cardo omnium problema-
tum evolutionis agnoscitur ...}

Ecce alia ansa ad quaesitum colloquium! ...

Hoc modo, immo: hoc modo tantum, praeiudicium superari potest:
scientiam rerum naturalium debere infidelem esse. Pleno iure homo
fidelis ratiocinia et aprioristica et falsa reicit, acsi scientia fidei oppo-
natur, Ex altera parte fidelis non utatur argumentis in favorem fidei,
quin eorum valorem scientificum caute perpendat. Tunc ipsa scientia
rerum naturalium libenter accipit exploratorem et vere scientificum et
vere fidelem.

Conclusionem cum emendationibus pro textu schematis scriptis dabo
secretariatui Concilii.’ Gratias.

4

In textu scripto tradito: ' hoc. ? Homo talem methodum unilatera-
lem adhibens partem tantum creationis considerat, quae creatio autem — taliter
restricta — se ostendit et perspicibilis et intelligibilis et sine Deo interpretabi-
lis. ¥ (vide Prof. HEBERER, Studium generale 1956, Seite 182). * Vir
scientificus et vir theologus dialogizantes invicem adiuvare valent ad melius cogno-
scendum, quomodo creatura etiamsi mathematice considereiur, sine metaphysicis
principiis in toto concipi nequit, et natura matematizata ex se viam ad inveniendum
Deum non praecludit: viam de qua tractandum et investigandum non ad scientiam
rerium naturalium sed ad theologiam spectat. ¥ Conclusio: Propono ut schema
in sequentibus partibus modificetur: 1. Explanatio relationis inter cognitionem
theologicam et indagationem scientize rerum naturalium ex prima parte schematiis
(ex n. 40 pag. 32, inciso 2 et 3) in secundam partem (n. 74) transferatur. 2. Quid
nimis occulie et implicite de quibusdam animi habitibus a sana scientifica indaga-
tione alienis (n, 40, lin. 23 ss.) exponitur, clarius — et si oppertunum videtur, ex-
plicita mentione Galilei facta — formuletur et inseratur in n. 74 lin. 11, post
verbum « possunt ». 3. Inseratur in n. 74 (pag. 57, lin. 15) post verba « techni-
corum artibus »: « Necnon cum reflexa cognitione ac proportionata cautaque ap-
plicatione diversarum methodorum investigationis et descriptionis ». 4. Inseratur
in n. 74 (pag. 57, linn. 27-28) post verbum « postulant »: « servatis semper
limitibus utriusque investigationis propriis ».

4

Exc.mus P. D, PETRUS VEUILLOT
Archiepiscopus tit. Constantiensis in Thracia, coad. c.i.s. Parisiensis

Venerabiles Patres,

In cap. IT ..." multa iamz * dicta sunt de- Scientia hodierna. Sed textus
qui ad Scientiam pertinent, nimiam moderationem prae se ferunt. Nun-
quam enim in eis clare advocatur Scientia, cum eius miri progressus sint
unum ex maioribus aetatis nostrae eventis cumque hominum multitu-
dines simul de benefactis eius laetentur, ampliores progressus exoptent
ac tremenda consequentia timeant. Certo hoc caput cultores scientiarum
decipiet, qui verba Concilii de tam gravi argumento studiose expectant.

1. Ecclesia, in mundo huius temporis, non solum declarare debet
menti scientificae non opponi; non tantum gloriari de Scientia a clericis
laicisque per longum tempus servata, non adversantibus quibusdam erro-
ribus, quos agnoscit ac dolet; non tantum multos scientiarum cultores
inter filios suos numerari gaudere. Necesse est etiam Ecclesiam hodie
Scientiam salutare, modo positivo, secundum altam et plenam eius di-
gnitatem, sicut pluries fecit in memorandis allocutionibus Pius XIT.

Plane Scientia laudetur de notione in dies ampliore et profundiore
quam affert circa maiestatem legum quibus regitur Universum, nostram
hoc modo contemplationem locupletans et canticum laudis enutriens
quod creatura ad Creatorem effert. Si revera duo sunt ordines distincti
cognitionis, ordo scil. fidei et ordo rationis, uterque cum libertate et
humilitate, cum patientia et amore, ad Veritatem tendit secundum pro-
prium modum: itaque gressus scientificus cum itinere religioso, etiam
si ab eo distinguendus sit, plene congruit.

In hoc Concilio vigesimi saeculi, debet etiam Fcclesia obsequium
praebere Scientiae ob opus quod efficit liberationis et progressus huma-
nitatis. Technicis enim artibus, ..} quaedam ex millenaribus hominis
optatis efficiuntur: nempe quod sit in dies tutior a calamitatibus, quod
divitias terrae suas faciat, quod vere fieri possit membrum communitatis
populorum etiam remotissimorum, quod denique ex terrestri carcere
evadat ... Cum Scientia et pet Scientiam, homo hodiernus mirabiliter
illustrat Creatoris mandatum subiiciendi terram!

Insuper, egentium populorum explendo necessitates atque suble-
vando miserias, Scientiarum cultores opeti iustitiae et amoris in mundo
inserviunt. Quicumque autem contra ignorantiam, dolorem et divisionem
hominum pugnant, quae omnia primi peccati sunt consequentiae, €os

Ecclesia Christi, Operi Redemptionis inter homines inserviens, honorat
semper atque laudat.

2. Sed Concilium intendere debet etiam ad statum moralem Scientiae.

Nos omnes pericula, quae Scientiarum cognitio prae se fert, iam
scimus. Tentatio est securitatis intellectualis et potentiae, tentatio phi-
losophica ad hoc tendens ut in religionem quamdam Scientia erigatur,
tentatio materialismi et rationalismi, quae in fallacem pessimumque
errorem inducit credendo legitima esse, immo necessaria progressui
Scientiae, postulata atheismi.

In ordine practico, item scimus quomodo artes technicae saepe sae-
pius cum bonis materialibus spiritualia hominibus non attulerint et quem-
dam atheismum practicum faverint.

Sed superatis huiusmodi tentationibus, .. ecce surgit hodie angor
quidam ex ipso miro progressu Scientiae. Liceat mihi hunc angorem
paucis verbis describere.

Imprimis angor est quasi physicus prae exiguitate et fragilitate ho-
minis in immensitate Universi, quod erga vitam inhospitale est.

Angor est praesertim ethicus prae ambivalentia potentiae quam ho-
minibus praebet Scientia. Responsabilitatis sensus in dies excitatur in
anima eorum qui Scientias artesque technicas colunt, necnon timor illius
libertatis quae ad summum principium non referatur. Inventio ad inven-
tionem provocat et nemo scit quo vadat Scientia semper ad altiora pro-
pulsa. Hodie in controversiam vocatur, apud lucidissimos scientiarum
cultores, finalitas eorum navitatis.

Si nunc ..." modum quo cap. 1T schematis nostri scribitur, nobis vide-
tur schema cum optimismo Scientiae iam praeterito concurrere et huic
angori Scientiae hodiernae nequaquam aptari.

Angot quidem cultoris scientiarum convenit cum anxietate univer-
sorum hominum prae amplitudine optionum quae aetati nostrae impo-
sitae sunt: huiusmodi optiones vere in discrimen voecant ipsius humanae
speciei fatum. In ipso autem viro scientiarum studiis addicto ... tra-
goedia mundi acutissima conscientia vivitur. Plus et melius quam alii
homines, audit in orbe terrarum quemdam clamorem vel vindicationem
ipsius Vitae, quae vult vivere cum in periculo versetur modo tremendo
nunquam in humana historia cognito. Concilium non potest non vindi-
care Vitae iura, quia vita est primum omnium bonorum et prima uni-
versalitas, sicut dixit Beatissimus Pontifex noster.

Conclusio. Debet ergo Concilium, in hoc capite, tum advocare Scien-
tiam cum amore et reverentia; tum agnoscere valores quibus inservit ...
et gratias agere pro necessitatibus hominum quas iam explevit; tum asse-
rere quod Scientia libertati humanae ponit unum ex maioribus aetatis

nostrae problematibus: problema nempe recti usus potentiae quam
Scientia quasi sine limitibus pracbet hominibus huius temporis; ...° tum
denique scientiarum cultores hortari ad agnoscendum ultimum finem ad
quem Scientia vocatur, gloriam Dei enarrando. Dixi.

In textu scripto traditoe: ' quod de cultus humani progressu rite promovendo

inscribitur. ? deest. } quae sunt quasi filiae illius Scientiae. * quae
in scientiarum historia ut « pueriles morbi » forsitan habendae sunt. 5 inspi-
cimus. ® qui est aliquomodo demiurgus. 7 vita quae inter bona huius

mundi ipsam pacem superat. ¥ vitam scil. et veritatem. ° tum sol-

lemniter profiteri reverentiam habendam erga vitam et imprimis vitam hominis.

5

Exc.mus P. D. ELTAS ZOGHBY
Archiepiscopus tit. Nubiensis, vic. patr. Melchitarum in Aegypto

Venerabiles Patres,

Cum aliquae publicationes ampliores dimensiones dedisse videantur
ultimae meae interventioni in Concilio, cuius in otbem terrarum fece-
runt exire sonum, de particulari nempe casu, frequenti et miserando,
coniugis innocentis derelicti ab altero, loquendi iterum in aula facultatem
petii, hon mutandi vel corrigendi causa earum quae dixi, sed ut ipsa cla-
rius appareant.

Breviter in memoriam revoco quod sequitur: 1. Finem stricte pasto-
ralem interveniendo habuit, ut inveniatur nempe solutio quaedam pro-
blematis crucialis tot iuvenum sponsorum, sive virorum sive mulierum,
qui ad solitudinem damnantur, sine ulla propria culpa.

2. Clare affirmavi immutabile principium indissolubilitatis matri-
monii, et expresse verbo divortii usus non sum, sicut immerito fecerunt
auctores nonnullorum articulorum in ephemeridibus. Etenim, apud ca-
tholicos verbum illud impugnare videtur principium immutabile indis-
solubilitatis. Propterea, dolendum est ephemerides hac voce usas fuisse.

3. In traditione Ecclesiarum Orientalis et Occidentalis, adeo pro-
funde inseritutr indissolubilitas, tum apud catholicos, tum apud ortho-
doxos, ut haec, nullo modo, in dubium vocari posset in conciliari inter-
ventione. Traditio enim orthodoxa semper matrimonium ut indissolu-
bile habuit, hac indissolubilitate scil. qua uniuntur Christus sponsus et
Ecclesia sponsa: quae unio typum est monogamiae sacramentalis christia-
norum. Divortium apud orthodoxos nihil aliud est quam dispensatio
concessa coniugi innocenti in certis casibus determinatis, et quidem pro

17

ratione pastorali, in virtute, uti dicitur apud illos, principii « oecono-
miae » quod concessionem sive dispensationem significat. Quae dispensa-
tio nullo modo indissolubilitatis principium attingit. Immo, ad hoc salvan-
dum, orthodoxi utuntur « oeconomia », sicut dispensationes a matrimo-
nio valido ab Ecclesia catholica, ratione privilegii petrini conceduntur.
Non loquimur de abusibus quae semper adesse possunt, sed nullo modo
immutat realitatem theologicam.

4, Tllud quod suggerere volui, nihil aliud est quam dispensatio in
favorem coniugis innocentis, salva voluntate Christi statuentis indissolu-
bilitatem matrimonii. Ad interpretationem orientalem traditionalem textus
Matthaei ..., unice consideravi possibilitatem addendi motivis dispensa-
tionum, iam admissis apud catholicos, illud fornicationis, cum definitivo
secessu ab altero coniuge, ut evanescat periculum petditionis quod semper
super fidelem coniugem appenditur. Neque talis dispensatio in dubium
afferret matrimonii indissolubilitatem.

5. Non reputavi absonum hoc proponere, attenta doctrina sanctorum
Patrum Doctorumque Orientalis Ecclesiae, qui temere accusarentur mo-
tivis politicis nimisque humanis cedisse, dum verba Domini interpretati
sunt illo modo.

6. Hanc fidelitatem absolutam Orientis et Occidentis erga princi-
pium indissolubilitatis matrimonii, Romana Ecclesia semper considerans,
tum tempore quo unitae erant Ecclesiae istae, tum post separationem,
numquam legitimitatem Orientalis disciplinae in favorem novarum nup-
tiarum coniugis innocentis derelicti Romana Ecclesia numquam impu-
ghavit,

Conclusio. Hic est sensus, ergo, haec est summa meae ultimae inter-
ventionis in Concilio. Adest problema exegeticum, canonicum et pasto-
rale quod despiciendum non est. De opportunitate adiungendi novam
rationem dispensationis aliis iam ab ipsa recepti, virtute privilegii pe-
trini, Ecclesiae est iudicare. Dixi.

In textu scripto tradito: ' (cap. 5 et 19).

6
Exc.mus P. D. ALOISIUS BETTAZZI

Episcopus tit. Thagastensis, aux. Bononiensis

Venerabiles Patres,

Liceat unum adhuc addere circa culturam, de qua tam nobilia dicta
sunt, praesertim relate ad n. 74, immo ad mentem totius capitis.

Optime et iure merito Ecclesia acceptat pluralismum uti dicunt cul-
turarum: fortiter ergo est insistendum in hoc ut ita dicam consectario
Incarnationis; Evangelii vis fermentare debet omnes homines, prout re-
vera sunt. Hoc tamen quod apprime valet pro pluralismo ut ita dicam
spatiali, applicandum videtur etiam pluralismo temporali, ita ut non
solum omnes populorum culturae hoc fermento permeari possint, sed
omnes populorum aetates.

Liceat referre votum quorumdam philosophorum catholicorum, oc-
cidentalium quidem, quod Ecclesia, in dignoscendo mundo huius tem-
poris et errores praecavens et bona confirmans, velit quidem alte pro-
clamare veritates quibus neglectis sapiens quilibet christianus dici ne-
queat, uti sunt Dei transcendentia, omnesque valores absoluti — tum
ontologici, tum morales — inde profluentes, dignitas personae eiusque
libertas, necnon essentialitas communitatis; quibus tamen affirmatis aperte
simul agnoscat diviiias quoque mentalitatis, ut ita dicam, nostrorum tem-
porum, quae fortasse non magis est remota a salute quam saltem tar-
divus rationalismus quidam scholasticus.

Certo certius diligens inquisitio et accurata explicatio quae nunc
fiunt realitatis naturalis, etiam in campo anthropologico et psychologico,
necnon vigilans attentio ad mundum personalem eumnque in sua realitate
existentiali et historica, non solum mirabilia Dei singulariter illustrat, sed,
ut est plenior ' synthesis realitatis creatae, initium fit et argumentum di-
tioris analogiae, viam ergo sternit mentis ascensioni, necnon praeambu-
lum constituit melioris intelligentiae ipsius doni salutis quod est donum
historicum, ad mensuram hominis; similiter, valores humani in dies pa-
tentes faciliorem et efficaciorem reddunt dialogum cum omnibus homi-
nibus.

Cogitemus etiam de valore subiectivitatis qui, ubi non exaggeretur
ad absolutum immanentismum quidem, in lucem famen* ponit alterum
polum totius dialogi, fontem ipsam speculationis, ergo elementum primum
cuiuscumque visionis obiectivae.

Sic ipsa problematicitas, ut ajunt, ubi non deveniat ad aprioristicam
exclusionem veritatis absolutae, praeclare exprimere potest radicalem
disproportionem inter intellectum quaerentem et illimitatam quamdam
virtualitatem realitatis: fortasse moderni publicani propinquiores sunt
ad salutem quam anteriores pharisaei in sua possessione securi. Etiam
in hac regione valet dictum apostoli: Omnia probate, quod bonum est
tenete,

Utique unus est Deus, una realitas, una ratio hominis, melius unus
hominis intellectus: et hanc profundam unitatem generis humani Ec-
clesia etiam intellectum nobilitando alet, quasi praeambulum ad pacem

universalem; sed unitas veritatis in varietate perspectivarum apparet,
quae ab uno Verbo Dei tandem aliquando petfecte unificari possunt et
debent. Et haec est, ni fallor, vera ratio obsequendi Summis Pontificibus,
nobis commendantibus ut S. Thomae principia et methodum sequamur:
principia quidem Doctor communis ex traditione hausit mirumque in
modum illustravit; methodus verum — opinor — non tam in aridis
technicismis consistit, sed tum in aestimatione intellectus humani, tum in
studio et adhaesione mentalitati nostrorum temporum et locorum; sic
ipse S. Thomas, traditionis quidem insectator et Sacrarum Scripturarum,
in quibus commentandis optima sua dixit, coaevis tamen visus est novi-
tatis amator, non sine periculo damnationis, ut omnes Christo lucri-
faceret.

Serene dicamus philosophis nostris S. Thomam quem honorare de-
bemus, non esse necessario Thomam thomistarum, etiam antiquiorum:
charisma quod ipse habuit in discipulos omnes fortasse non transiit. Ipse
ergo quaerendus, ipse imitandus, praesertim ut vir quidem Scripturarum
amans et mundi sui tempotis.

Liceat in hac aula iterum recolere exemplum Rosmini, vere Thomae
addictissimi, sed et sui temporis vere amatotis et inquisitoris, qui certo
certius non paucos, sui et posterorum temporum, homines Christo lu-
crifecit.

Quae omnia congruere videntur cum his quae a non paucis Patribus
iam in genere de schema dicta sunt: scil. ab Ecclesia homines non exspec-
tare solutiones peculiares, sed potius praesentationem valorum qui illos
adiuvent in hac vita humana securius et nobilius ducenda. De libertate
agentes celebrandi fuerunt valores humilitatis; de matrimonio, opus for-
titudinis; de rebus oeconomicis et in pluribus aliis, efficaciam cujusdam
rerum ’ contemptus: necessitas ergo oboedientiae, castitatis, paupertatis
in lucem ponenda est non solum in vita et in exemplo (et in schemate!)
religiosorum, sed et omnium christianorum praecise etiam ut auxilium
hoc modo feramus hominibus huius temporis ad eorum vitam humanam
rite et efficacius ducendam; sic pro sapientibus christianis primum ac
praecipuum sit, sub luce Magisterii, amor Scripturarum et amor mundi
in aperto colloquio.

Haec fuit, ni fallor, inspiratio nativa huius schematis, haec est spes
atque exspectatio omnium hominum quam loannes XXIII aluit, quam-
que Papa noster Paulus tam mirifice ampliavit fideles omnes cum et in
ipsa Ecclesia ad dialogum invitans.

Quae autem hac de causa de Papa Ioanne honorificando, quem omnes
homines bonae voluntatis Patrem et Magisttum affectu amplexati sint,
necnon de eius nomine in hoc significante schemate significanter comme-

morando, sicuti iam anno elapso nomine plus quam septuaginta Patrum,
sic nunc iterum plurima scriptis tradam. Gratias. Dixi.

1

In textu scripto tradito: ' complenior. ? deest. * animi.

Textus additus:

Anno elapso revera nomine plus quam 70 Patrum petiturus eram ut ipse
Toannes a Concilio, utigue non sine Romano Pontifice, in catalogum Sanctorum
poneretur; quod absonum non videbatut tum quia antiquissimam traditionem red-
integrantes proclamationis synodalis (rationibus in ipsa interventione diffuse expo-
sitis) virum extollissemus cuius sanctitatis omnes documenta norunt tum in Diario
exstantibus tum in miraculosa illa mentium et cordium convergentia, in eius beata
morte peculiatiter probata, gqua omnes homines, cuiuscumgue culturae et religionis
illum salutaverunt ut patrem et magistrum.

A publica petitione abstinuimus sub cautione quod illius nomen in hoc sche-
mate positum fuisset; quod non videntes iterum audemus petere ut nomen Ioannis
in nostro schemate posito non tantum nos praebeat eius Successoris obsequentes,
cum inde ab initio sui Pontificatus Papa noster Paulus ab Toannis vestigiis veluti
profectus suum splendidum faciat iter lucis et pacis in terris, sed omnes homines
securos et felices faciat quod spem ipsam qua Ecclesia ut mater et magistra omni-
bus effulserit, episcopi verbo et opere alant et confirment.

Moderator: Transitus fit ad cap. III, scil. « De vita oeconomica et
sociali ».

7

Em.mus P. D. IOSEPH carp. SIRI
Archiepiscopus Ianuensis in Italia

Venerabiles Patres,

... In hoc cap. III « De vita oeconomica et sociali »* sunt plura
vere bona et laudabilia. :

Tamen hoc attendendum est: non est prudens in documento con-
ciliari loqui vel nimis vel nimis definitive de his quae pluribus mutatio-
nibus technicis obnoxia sunt. Hae mutationes possent intra decem vel
viginti annos inopportuna et etiam desueta reddere quae nunc dicuntur,
si non agimus tantum de principiis quae immutabilia sunt.

Reapse omnes convenimus in desiderando ordine sociali et oecono-
mico per veram promotionem ad meliorem statum eorum qui nunc mi-
nora sortiuntur necnon in desiderando promotionem ad pleniore bonum
humanae personae sive morale sive materiale. Desideratur ut sermo fiat
etiam de capacitate et responsabilitate cuiusvis hominis * necnon de sociali

necessitate thesaurizandi ad futura bona producenda. Qui student his
rebus possunt plura dicere quam nos, qui non tenentur affirmare quae
etiam in posterum valebunt, sed sufficit ut dicant quae nunc valent con-
tingenter. ... Res sociales nunquam concipiendae sunt modo unilate-
rali, sed saltem in hac sede modo tantum obiectivo.’

Hoc sensu, ad aliqua particularia devenio.’

1. Quae dicuntur pag. 61, n. 77, linn. 19-26 modo generaliori tan-
tum deberent dici, afirmando scil. simpliciter: quam plures esse pro-
movendos ad participationem rerum gerendarum in vita sociali et oeco-
nomica. Etenim hic plures quaestiones technicae tanguntur.

2. Inn. 79, pag. 62, sermo fit de labore humano et quidem optime.
At tacetur de aliis elementis quae necessario agunt in productione oeco-
nomicarum rerum. Quod videtur inconveniens, nam veritas non tantum
inficitur ex errore sed etiam ex silentio.

3. Participatio multorum et etiam omnium in administratione rerum
oeconomicarum gerendarum potest equidem desiderari, dummeodo sit
salva libertas incoeptus, et rationabilis " atque humana ordinatio socie-
tatis. Sed in hoc habentur aspectus technici, respectu quorum, nondum
semper apparet ex experientia quaenam sit potior methodus servanda.
Relinquamus ergo incerta disputationi aliorum.

4, Pag. 64, n. 81, linn. 9-12, non videntur adamussim referri ea
quae de primigenia destinatione universali bonorum materialium in an-
teactis Documentis Pontificum dicuntur. Censeo etiam minima esse in
documento conciliari attendenda.

5. Inintegro n. 83 (pag. 63) de politica oeconomica circa fundorum
divisionem talia dicuntur, quae suspicionem ingerunt textum nullimode
attendisse ad continuum fluxum et perennem mutationem oeconomicam
circa proprietatem agrorum, de quibus certe desideratur aequa divisio,
qui tamen saepe postulat, ut quaestosac arti adaequari possit, magnam
saltem relative portionem terrae vel associationem multorum.

Haec, quae dixi, sunt omnino exempli gratia. In hoc capite — con-
cludo® —, ne nimis progrediatur — dum principia affirmantur — ad
ea quae, etiam si sunt bona quandoque, tamen ad technicam definitio-
nem et ad disputationem hominum melius relinquenda sunt. Dixi.

In textu scripto tradito: ' Apo tantum de cap. III, parte 11, scil. « de vita
oeconotmica et sociali. ? deest. ¥ deest. * Et addo:. ’ tantum
modo obiectivo. ¢ censeo aliqua vel magis complete, vel cautius esse in hoc
capite exprimenda. Aliqua exempla addo. 7 rationalis. 8 deest.



CONGREGATIO GENERALIS CXLI 263

8

Em.mus P. D. BENTAMINUS carp. DE ARRIBA Y CASTRO
Archiepiscopus Tarraconensis

Venerabiles Patres Conciliares,

Parcite mihi, aliqua breviter dicturo circa schema de Ecclesia in
mundo buius temporis, si quaedam repetere audeo quae iam in hac
aula dixi.

Loquor nempe de gravissimo problemate nostri temporis: iustitiae,
scil., in relationibus inter laboratores, maxime manuales, et proprietarios
negotiorum; i. e. de justitia sociali strictiori sensu.

In secunda sessione huius Concilii dixi mihi non placere denomina-
tionem « Ecclesia pauperum » nisi in hoc sensu: Eeclesia Christi est
Ecclesia pauperum ad hoc ut pauperes non sint in quantum possibile;
inter praecipua enim munera Fcclesiae est promotio pauperum ad dignio-
rem et humaniorem statum oeconomicum et socialem.

Nunc autem quaero: doctrina socialis Ecclesiae, doctrina certo pul-
cherrima, vere divina; doctrina amoris et fraternitatis; doctrina unionis
omnium hominum in Deo Patre, « Pater noster qui es in caelis ... »;
num haec doctrina in praxim deducta est, quoad problema de quo agitur,
non iam gradu perfecto sed nec modo exspectabili?

Responsionem, quae aliunde ob oculos omnium est, potestis legere
initio pag. 7 nostri schematis ubi dicitur: « Numquam genus humanum
tantis divitiis, facultatibus, potentiis oeconomicis abundavit, dum tamen
ingens pars incolarum orbis fame torquetur, ete. ... ». Ibidem loquitur
de viribus in mundo hodietrno tam graviter inter se pugnantibus, dum
novum bellum cuncta usque ad ima destruere minatur. Ttem pag. 60,
linn. 11-20, sermo est de vitae ...! incremento quod loco differentias
sociales mitigandi nimis saepe in earum exasperationem vertitur, vel
etiam alicubi in regressum conditionis socialis debilium et in despectum
pauperum,

Certum est hic agi de mundo in genere. Sed num ab hac accusatione
excluditur populus Dei, i. e., hodiernus mundus christianus? Fatendum
non deesse progressum in pluribus; nec negari possunt innumera Ec-
clesiae opera in ordine sociali, tum iustitiae tum caritatis. Sed quousque
Evangelii doctrina, ubi vera solutio est huius quaestionis, in praxim
est deducta?

Talis doctrina ab Ecclesia splendide in lucem fuit posita ex quo
dicta « quaestio socialis » exorta est, praesertim in mundo laborali. Testes

sunt encyclicae dictae sociales maxime a temporibus Leonis XIIT. Sed
deest praxis, saltem ut tempora exigunt.

Christus coepit facere et docere. Et non est in alio aliquo salus.
Communismus non fuit, nec est, nec esse potest solutio quia negat prae-
cipuos valores personae humanae; immo fere dici potest quod hominem
ignorat. Ego autem dico: communismus, qui non ut vindicatio socialis
pauperum natus est, sed ut systema philosophicum matetialismo athei-
stico favens, non erit solutio, sed potest esse flagellum et totius huma-
nitatis ruina propter eos qui doctrinam Evangelii neglexerunt.

Igitur Ecclesia doctrinam praedicat; applicatio vero doctrinae non
ad Ecclesiam pertinet sed ad proprietarios — de quibus in schemate —
(sive singulos, sive coetus aut collectivitates, sive ad ipsam civitatem
ubi bonum commune id postulat), et pariter ad eos qui etsi non sint
proprietarii, de rebus oeconomicis actu disponunt, ut ibidem dicitur.

Quid ergo Eeclesia quoad praxim? Non de legibus civilibus decer-
nere habet, v. g. de consociationibus operariorum, de opetistitio, etc.,
sed verbo et exemplo justitiam socialem instare, institutiones sociales
fovere aut etiam creare, etc.

Denique iterum iterumque postulare audeo — guod iam feci in
secunda sessione — ut inter dicasteria Romanae Curiae, Officium quod-
dam instituatur cui cura sit diffundendi et in praxim deducendi doctri-
nam socialem Evangelii. Officia diversa instituta sunt ut Secretariatus
pro fovendo dialogo cum coetibus acatholicorum et alius pro non chri-
stianis. Utilissimum fore puto speciale Officium rebus socialibus prae-
positum.

Saltem suadere audeo ut inter quaestiones quae in adunationibus no-
vae et opportunissimae Synodi Episcoporum tractabuntur, numquam
haec de fustitia sociali oblivioni detur.

Iesus Christus nos adiuvet et Maria Mater Ecclesiae! Dixi. Gratias.

In textu scripto tradifo: ' oeconomicae.

9
Em.mus P. D. IOSEPH M. carp. BUENO Y MONREAL

Archiepiscopus Hispalensis

Venerabiles Patres,

Ad cap. III « De vita oeconomica-sociali », quasdam afferre liceat
animadversiones.
Non raro Ecclesia inculpatur quod nimis sero suam, erga res oeco-

nomico-sociales, doctrinam protulerit, quum iam aliae doctrinae, prae-
sertim marxistarum, mundum pervaserant. Optandum est ne in idem
incidamus. Mundus huius temporis, post aliquot annos, iam non « huius
temporis » sed « anteacti temporis » erit. Profundae quidem et celeres
mutationes ad universum orbem extenduntur, ita ut quae hodie in more
sunt cras obsolescent. Doctrina vero Ecclesiae, licet has concretas mu-
tationes respiciat, iis non alligatur, nec mutabili et vario hominum iudi-
cio de iisdem submittitur; sed principia in rerum natura et in Evangelio
fundata proferens, illuminare valet quotquot mutationes superveniant,
quotquot opinabilia iudicia de iisdem tam apud hodiernos quam apud
crastinos vigeant.

Tamvero, aestimatio quam schema nostrum de hodiernis conditioni-
bus oeconomicis exhibet, nimis, ut puto, mente liberalismi individuali-
stici et capitalismi hodie in mundo occidentali vigente imbuitur, nec satis
advertit ad mentem collectivismi in re oeconomico-sociali, vigentem in
sat magna mundi parte, non exclusis populis occidentalibus. Quum vero
criteria illa occidentalia ullo modo definitiva dicenda sint, periculum
subest ne post aliquod tempus doctrina conciliaris obsoleta et procrasti-
nata evadat.

Ad concretas animadversiones quod attinet:

1. Ad n. 75: Inter aspectus vitae oeconomicae hodiernae, vere ad-
spectabilis est organizatio productionis collectivae, de qua tamen nihil
dicitur et plures exspectant ut mens Ecclesiae de hoc facto exponatur.
Equidem in n. 77 error arguitur doctrinarum quae iura fundamentalia
personae humanae et coetuum postponunt « organizationi productionis
collectivae ». Caute omnino haec verba adhibita apparent. Ast deside-
ratur amplior declaratio, si nempe aliquando vel alicubi productio col-
lectiva aptior videatur ad ordinatam, sufficientem et magis oeconomicam
productionem obtinendam, quousque reapse extendantur illa « funda-
mentalia iura » personae et coetuum, quae dicuntur non postponenda.

2. In n. 76, iure agitur de iis quae incremento productionis favent,
sed tantum consideratur aspectus technicus, quin memoretur aliud ele-
mentum, sociale nempe, i. e. fusta et humana distributio proventuum,
sine qua productio non vertitur in servitio hominum, sed in privilegio
paucotum et in exasperatione differentiarum socialium ..."

3. Maximi momenti in re oeconomica est idea quae in n. 80 apparet,
nempe ratio magis humana et christiana concipiendi incepta ut commu-
nitates personarum quae, bona, peritiam technicam et laborem adpot-

tantes in commune opus productionis, illud gerunt et proventus parti-
cipant pro rata adportationis, et quidem repraesentativo modo. Ad men-
tem capitalismi liberalis, inceptum praecipue consistit in summa capitali,
bonis producendis destinata, tuxta legem: maximo lucro, minimis expen-
sis, inter quas labor humanus. Exinde est quod interesse capitalis con-
trarium sit interesse laboratorum; hi ut sese defendant coguntur in
potentissimis consociationibus coadunari, et armis eflicacibus operistitii
uti. Ast nemo non videt quod ita intestinum bellum inducitur sive in
ipso inceptu sive in politica communitate, et iustificatur principium mar-
xismi de lucta inter ordines seu classes sociales.

Schema magis insistere deberet in hac nova et christiana ratione
concipiendi incepta, unde evacuaretur necessitas condendi consociationes
classistas, quae tandem aliquando fiunt instrumenta oppressionis in com-
munitatem, et confugiendi ad operistitium, vel etiam ad « lock-out »,
quod est ratio violenta defensionis adversus oppressionem capitalis aut
adversus exigentias laboratorum.

In societate politica, iuste ordinata, nemo ius suum defendere cogitur
proprio marte etiam vi adhibita, sed organa sive arbitratus sive iuris-
dictionalia exsistere debent quae iura sua unicuique tribuant. Ius ergo
consociationes classistas condendi et operistitium adhibendi ad interesse
laborantium defendendum est triste et dolendum ius, quod tantum agno-
sci potest quamdiu sive incepta sive ipsa communitas politica non ad
humanas et fustas normas ordinata sint. Utrumque autem semper subot-
dinandum est iustac et pacificae conviventiae ... Periculum est ne aliqui-
bus videatur quod schema ansam dat fautoribus luctae socialis et ope-
ristitii. Credo ergo quod illa verba de consociationibus laborantium et
de operistitio melius * expungenda essent a schemate.!

4. Doctrina contenta in nn. 81 et 83 ... etiam videtur nimis alligata
hodiernae conditioni, quae nequaquam iure naturali exigitur, sed iure
tantum historico et gentium, quod variare potest et de facto mutatum
fuit iam in aliquibus populis. Doctrina de proprictate privata bonorum,
saltem eorum quac ad bona producenda ordinantur, non est alligata
doctrinae catholicae, et uti in anteriore schemate dicebatur ...’ « distri-
butionem bonotum sapientiae hominum, et populorum institutis, Deum
reliquisse ». Optime quidem schema nostrum loquitur de destinatione
bonorum terrestrtium ad utilitatem omnium; doctrina vero de accessione
ad proprietatem et dominium bonorum et de latifundiis, recognoscenda
est, ita ut etiam possibilem proprietatem communem comprehendat,
nec ad privatam proprietatem, etiam agrorum, adstringatur.

De cetero plura et quidem optima exprimuntur in hoc schematis

capite quae oeconomiam humanam ad sensum christianum ordinant.
Dixi. Gratias.

In textu scripto tradito: ! regressu condicionis debilinm et despectu paupe-

rum. ? communitatis. * deest. * deest. > de proprie-
tate privata. ¢ (pag. 40).

10

Exc.mus P. D. EDUARDUS SWANSTROM
Episcopus tit. Arbensis, aux. Neo-Eboracensis

Venerabiles Patres,

In schemate de Ecclesia in mundo buius temporis res illa gravissima
quae velut ignis conscientias omnium accendit, quaestio nimirum de
fame, pestilentia, ignorantia, et ceteris miseriis quibus tot populi in orbe
terrarum laborant, admirandum in modum tractatur, id quod praecipue
apparet in cap. III, in par. 81, 84 et 85, atque in cap. V, in par. 93,
94 et 95.

In his locis schema primum affirmat perspicuam et in dies crescen-
tem discrepantiam opum inter opulentiores et egentiores civitates exstare.
Deinde illa praecepta iustitiae describit quae ad illam quaestionem accom-
modanda sunt. Postremo dicit opulentiores civitates egentiotibus debere’
subvenire. Hisce omnibus prorsus assentior.

Mihi autem mazimae curae est quibus modis haec praeclarissima doc-
trina de communi omnium hominum bono et de sociali inter civitates
iustitia ad effectum sit adducenda, idque ob duas causas.

Haec est prima causa. Haec doctrina Ecclesiae de sociali et oecono-
mica iustitia inter omnes humani generis populos, quamquam orta est
ex amore Christi erga pauperes, multis tamen christifidelibus nova atque
mira videtur, praesertim si omnium sat bonorum ipsi habent. Magna ergo
quaedam abyssus intercedit non solum inter opulentiores et egentiores
civitates sed etiam inter praecepta mente accepta et re...' usurpanda,
inter scil. verba et acta nostra.

Haec est altera causa. Ex quo tempore res novae machinalium indu-
striarum sunt coeptae, ex eo Sancta Mater Ecclesia, Summo Pontifice
Leone XIII in primis ducente, causam proletariae plebis propugnabat et
filiis suis mandabat ut praecepta socialis iustitiae caritatisque intta suos
cuiusque civitatis fines exetcerent. Quodsi nunc haec ifustitia et caritas
totam omnium gentium familiam amplectura est, si quidem transcensura
est fines et claustra stirpis civilisque cultus qui conscientias civium cuius-

que civitatis circumscribunt, tunc hoc mandatum et officium christianum
christianis profundius est comprehendendum.

Propter has causas in concreto censeo ut Ecclesia diutinum et multi-
forme programma educationis, exhortationis et moralis auctoritatis su-
scipiat quo omnes christifideles omnesque homines bonae voluntatis ege-
statem populorum vivide comprehendant et perfectius curent atque iusti-
tia inter civitates progressusque rerum OECONOMICArUMmM omni ex parte
promoveantur.,

Quoniam egestas tot populorum genus humanum maxime vexabit in
proximum saltem decennium, in remediis adhibendis quae in hoc sche-
mate iam bene sunt adumbrata, idcirco opus erit nobis ea diuturna atque
robusta perseverantia quae profluit ex sincera ac tenaci veritatum adhae-
sione ...?

Ideo insuper censeo ut Secretariatus Fcclesiasticus constituatur qui
curet ut haec diutina incepta educationis, incitamenti, motivationis et mo-
ralis auctoritatis provehantur.

Paucis mensibus hoc Concilium dimittetur. Verum cura nostra egen-
tiorum civitatum mundi, enuntiata toties in hac maxima aula a coetu
episcoporum, duce Sanctissimo Patre, Summo Fcclesiae Pastore, ubi-
que terrarum docendo et exhortando non desistere praedicari debet.
Haec praedicatio munus erit huius Secretariatus, qui negotia sua forsi-
tan sub permanente Concilio Episcoporum delectorum a Summo Ponti-
fice sit gessurus.

Hoc munus Secretariatus nullo modo erit obstaculo sed potius in-
cremento operibus socialis auxilii atque progressus quae episcopi cuius-
que civitatis per suos coetus aliaque instituta ecclesiastica prosequuntur.
Horum coetuum et institutorum est pecunias colligere quibus egentibus
succurrant in operibus specificis beneficentiae. E contra novi Secretariatus
erit, ut iterum dicam, docere et exhortari.

Ad haec proposita exsequenda, Patres conciliares, reverenter rogo
ut sequentia schemati addantur. Tn cap. V ad finem par. 95 hic sequens
paragraphus addatur: « Ut Populus Dei et quidem omnia membra homi-
num familiae iugiter perpendant miseram maioris partis filiorum Dei
condicionem, ut etiam amor Christi erga pauperes eiusque iustitia op-
pottune, inopportune * praedicetur, haec Synodus Sacra rogat ut Secreta-
riatus Apostolicae Sedis constituatur ad fustitiam inter civitates omnes
promovendam atque progressum oeconomicum fovendum. Eadem Syno-
dus urget ut coetus episcoporum cuiusque civitatis, ordines religiosorum,
et alii idonei coetus, etiam ex laicis solis constantes, apta media instituant
quibus voces egentium totius mundi ubicumque fieri potest corda men-
tesque omnium commoveant. Quos conatus autem educationis et exhot-

tationis coniunctim gerant cum seiunctis fratribus nostris, cum coetibus
ceteris religiosis, cumque omnibus hominibus bonae voluntatis ». Dixi,
Gratias.

In textu scripto tradito: ' ipsa. ? Hanc firmam adhaesionem nos vero,
ut populus Dei, adipisci debemus atque communicare cum omnibus hominibus bo-
nae voluntatis, potissimum ex civitatibus opulentioribus, His factis, cives opulen-
tiotum clvitatum tnagis volent cupiditatem refrenare, taxas necessarias ad con-
silia subsidii et mutuorum prosequenda impendere, omniaque mutare mutanda
ut fustitia ubique terrarum floreat et epentiores civitates rem oeconomicam me-
liotem facere valeant. } importune.

11

Excmus P. D. FRANCISCUS HENGSBACH
Episcopus Essendiensis

Venerabiles Patres,

Maximi momenti est, ut in hoc capite « De vita oeconomica-sociali »
large audiantur periti in scientiis socialibus et oeconomicis. Ideo textum
de novo examinavi cum compluribus ex eis. Hoc examine facto quasdam
emendationes proponere velim:

1. Quaedam elementa textus non sufficienter respondere videntur
realitati concretae, v. g.:

a) Notae characteristicae oeconomiae modernae non clare appa-
rent. Non adaequate enumerantur ea quae positive dicenda sunt, e. g.
quid praestent in hodierna oeconomia ingenium et industtia ducentium;
neque quae negativa sunt, €. g. imbutio vitae personalis ac socialis mul-
torum spiritu quodam oeconomistico, cui omnia, etiam sacratissima,
venalia fiunt.

5) Quae dicuntur de agricultura, non correspondete videntur con-
dicioni eius in maiore parte mundi.

¢} Accentus, qui in textu ponuntur de politica monetaria, unila-
terales esse videntur.

2. Quaedam asserta textus nimis ad particularia descendere videntur.
Periculum est, ne ita res tractentur technicae, quae competentiam Con-
cilii excedunt, vel quae in diversis regionibus modo omnino diverso solvi
possunt et debent. Exemplo sint, quae dicuntur de planificatione inve-
stitionum, vel de institutis quam citissime condendis ad ordinanda nego-
tia internationalia; quae dicuntur denique de operistitio (vulgo Streik).

3. Quaedam puncta textus non adaptata videntur eis, quae a Magi-

sterio Ecclesiastico in doctrina sociali ultimis annis proposita sunt. Haec
exempla nominare velim:

a) Destinatio metaiuridica bonorum materialium ad usum com-
munem ex una parte, et institutum iuridicum proprietatis privatae eius-
que indoles essentialiter socialis ex altera parte.

&) Doctrina socialis Ecclesiae postulat quam largam distributionem
proprietatis privatae, non quidem reprobat ingentes divitias qua tales
neque differentias etiam magnas divitiarum inter homines — quod
schema insinuare videtur —, sed violationes iustitiae et caritatis socialis,
quae tam facile cum hoc facto iunguntur. Solutio huius problematis falso
exspectaretur a mera distributione magnarum divitiarum. Hoc enim pro-
gressum oeconomicum a nobis desideratum difficiliorem reddere posset.

¢) Quae de participatione in inceptis et in universa dispositione
rei oeconomicae dicuntur, revisione indigent. Melius destinguendum est
inter participationem in negotiis personalibus et socialibus decidendis
et in negotiis ceconomicis. Melius distinguendum est inter responsabi-
litates, quae incumbunt proprietati, intellectui, operae, sicut iam optime
monuit Pius Papa XII. Alia omnino principia regere videntur participa-
tionem in ipsis inceptis et in institutis superioris ordinis. Evitandae vi-
dentur ordinationes, quibus nimis influxus attribuitur organisationibus
potentibus extra ipsum inceptum.

d) Conceptus laboris in n. 79 non univocus est. Hinc totus nume-
rus desiderata claritate caret.

Ad totum caput hoc adnotare liceat. Uil iam dictum est in disputa-
tione generali ab em.mo card. Dopfner et aliis Patribus, praeiacens re-
dactio textus urgente tempore ita confecta est, ut non sufficienter omnia
subici potuerint examini peritorum tam in scientiis oeconomico-socialibus
quam in doctrina sociali Feclesiae. Hoc in definitiva elaboratione textus
quam amplissime suppleri deberet.

Reliquas propositiones practicas in sctiptis tradam Secretariatui.
Gratias.

Animadversiones additae;

1. N. 75, pag. 60, linn. 5-6: omittatur « Ex altera parte ». Ratio: vera op-
positic membrorum non invenitur.

2. Pag. 60, lin. 7: post « commutandis » addatur ¢ ex humano ingenio atque
industria resultans ». Ratio: sic iam in initio huius capitis clarius delineatur indo-
les humana oeconomiae.

3. Pag. 60, lin. 7: post « occonomiam » deleantur verba « aptum effecerunt
instrumentum » et eotum loco dicatur « instrumentumn eflecerunt de se aptum ».
Ratio: oeconomia hodierna theoretice tantum est instrumentum aptum, practice
nop, quod etiam in textu sequenti exprimitur.

4, Pag. 60, linn, 8-9: phrasis « Tanta beneficia... sunt » ponatur in numero sin-
gulari: « Tantum beneficium... est ».

5. Pag. 60, lin. 11: post phrasim « Non... inquietudinis » haec addantur:
« Homo, praesertim in nationibus oeconomice progressis, re oeconomica duasi
dominati videtur, in quantum tota eius vita personalis ac socialis spiritu guodam
oeconomistico imbuitur cui omnia, vel sacratissima, venalia fiunt. Hinc est quod
loco relationum vere personalium inter homines ac coetus sociales vel etiam natio-
nes res et calculus eos potius ab invicem separant. Haec est causa plurimarum per-
turbationum quae hodie deplorantur ». Et prosequitur textus prout in schemate
iacet, addito post « Eo » verbo « enim », Ratio; hoc modo profundius attingi vi-
dentur radices humanae perturbationum in vita oeconomico-sociali.

6. Pag. 60, lin. 20: post « agendi » addatur: « Quae omnia haud raro sub
praetextu falsi conceptus libertatis oeconomicae iustificari conantur, ac si existetet
libertas a responsabilitate totaliter praescindens ». Ralio: ex se patet.

7. Pag. 60, linn. 21-24: loco eorum quae ibi dicuntur a « Similes »... usque
ad... « oppositio etiam », haec proponuntur: « Quamvis graves defectus aequili-
brii oeconomici ac socialis advertamtur inter homines ac diversos coetus necnon
inter regiones unius ciusdemque nationis, oppositio tamen... ».* Ratio: hic non-
dum in particularia descendendum videtur, cum ea quae hic dicuntur de defectibus
aequilibrii inter agriculturam etc., pag. 61 et ss., ubi de « ingentibus differentiis
oeconomico-socialibus » sermo fit, accuratius tractantur.

8. Pag. 61, sect. 1: titulus sectionis primae sic mutandus videtur: « De evo-
lutione oeconomica ». Ratio: notio « progressio » male iniellegi potest in sensu
« progressus » (progtés, progresso). Revera autem in textu sequenti schematis
multa de incremento oeconomiae et artis technicae dicuntur, quae certo certius
quidem evolutionem, non autem semper verum progressum constituunt.

9. N. 76, pag. 61, linn. 7-8: post « humano modo agenda est » haec addan-
tur: « Progressus enim oeconomicus nullo modo cum mero incremento bonorum
materialium confundi potest ac debet. Fo enim ipso tempore quo e. g. homines
in nationibus oeconomice progressis ad libitum quasi bona materialia a quaestuosis
artibus (industrie) producta sibi comparare valent, in vanum saepe saepius inqui-
runt personas quae sibi servitia ad degendam vitam homine dignam praestent, uti
sunt servitia domestica vel maxime servitia misericordiae, prout hominibus aetate
provectis vel infirmitate detentis et in nosocomiis degentibus praestanda sunt.
Aliter iudicandum est de nationibus oceconomice minus progtessis, ubi vel bona
exteriora hominibus necessaria saepe desunt. Lex ergo oeconomiae fundaments-
lis... ». Ratio: si haec non adduntur, iste « modus humanus » pura « formula va-
cua » vel merus topus phraseologicus manere videtur.

10. Pag. 61, lin. 14: loco « normis » potius dicendum videtur « legibus ».
Ratio: notio « norma » secundum mentem scientiarum socialium hodiernarum ge-
neratim « indicium valoris » implicat, ut dicunt, dum hic de facto agatur de legibus,
quae characterem mere technicum vel « functionalem » prae se ferunt.

11. N. 77. Pag. 61, lin. 17: iterum sermo fiat de « evolutione » et non de
« progtressione » et sic potro in textu sequenti. Ratio: vide supra sub animadv. 8.

12. Pag. 61, lin. 20: deleatur « peritorum ». Ratio: re enim vera tantum-

* Sublineantur in his animadversionibus eae locutiones quae ex schemate verbotenus
retentae sunt.

modo periti de re tam difficili qualis est tes oeconomica competenter iudicare va-
lent. Non peritia de se est periculosa, sed abusus peritiae praesertim in coniunc-
tione cum potentatu oeconomico et (vel) politico.

13. Pag. 61, lin. 20: post « coetuum » addatur « nimio potentatu oecono-
mico pollentinom vel », Ratio: videtur esse perfectio textus utilis.

14, Pag. 61, linn. 32-36: loco eorum quae in schemate praeiacente dicuntur,
hace proponenda videntur: « Meminerint ceterum cives se pro suo quisque statu
atque intellectuali formatione ad verum progressum propriaec communitatis conferre
debete, valorum ordine sedule observato. Praesertim in nationibus adhuc in evo-
lutione versantibus, ubi omnes opes urgenter adhibendae sunt, bonum commune
in discrimen vocant ii qui opes suas infructuose retinent vel, quod adhuc peivs est,
patriamt suam subsidiis materialibus privant ea in propriom commodum extra con-
finia propriae nationis collocando., Quae valent mutatis mutandis etiam de viribus
intellectualibus ac moralibus quibus natio aliqua pollent ». Ratio: textus prout iacet
nimio progressismo oeconomistico ansam praebere potest, in quantum omnes activi-
tates et aspirationes « omnium civium » progressui propriae communitatis sub-
ordinare videtur. Quae vero in lin. 35 de «iure migrationis » dicuntur, in hoc
contextu omittenda videntur, quia migratio huiusmodi praesertim pro nationibus
adhuc progredientibus saepissime non significat privationem virium, sed potius
verum commodum constituit.

15. N. 78, pag. 62, linn. 3-5: loco phrasis « Eodem... collocentur » haec de
agricultura proponuntur: « Eodem modo particularibus agricaliurae difficultatibus
providendum est, semper tamen prae oculis habitis concretis rerum adiunctis tum
quoad structuram totius oeconomiae in aliqua communitate politica vigentem tum
quoad necessarias evolutiones atque innovationes in ipsa agriculiura et, quantum
fieri potest, ab ipsis ruticolis perpetrandas ». Ratio: quae in textu schematis de
agricultura dicuntur, facile male intelligi possunt eo modo, ac si numerus rurico-
larum hodie existens nullo modo mutari posset, qui numerus vero est factum histo-
ricum et contingens, Hic est modus cogitandi societati atque oeconomiae staticae,
qualis v. g. Medio Aevo habebatur, quidem congruens, nullo modo autem oeco-
nomiae in tali evolutione et mobilitate versanti, qualis hodie conspicitur et de qua
Concilium agete intendit. Hine est quod vel nulla de agricultura dicenda sunt
vel ad magis particularia descendendum est. Si secundum non placet, primum adhuc
minus placere videtur.

16. Pag. 62, lin. 18: post « favere » addendum videwr: « Tamvero provi-
dendum est, ut potius occasiones operam praestandi subministrentur hominibus in
suis propriis patriis quam ut homines ad illas occasiones alibi inquirendas cogantur ».
Ratio: non homines rebus, sed res hominibus subordinandae sunt., Quod melius
correspondet principiis anthropologiae christianae.

17. Pag. 62, lin. 20: loco « labor sufficiens et unicuique conveniens » haec
proponuntur: « occasiones operam praestandi et, quantum possibile est, unicuigre
convenientes ». Ratio: hoc distinctius rem a schemate intentam exprimere videtut.

18. N. 79, pag. 62, lin. 25: titulus n. 79 sic mutandas videtur: « De labore
professionali eisque conditionibus atque de otio ». Ratio: ea quae in textu se-
quenti dicuntur, partim de omni activitate humana valent, partim de activitate
oeconomica ac professionali tantum. Tamvero in hoc capite non de quacumgque acti-
vitate humana agitur, sed de illa quae respicit vitam oeconomicam et socialem,
hinc de labore professionali.

19. Pag. 62, linn. 25-39: loco textus « Labor... excolendi » in his lineis enun-
tiati hic novus textus proponitur: « Labor professionalis, sive proprio Marte ac
peticulo, sive sub consilio ac ductu alterius suscipiatur, bowis exterioribus est ante-
ferendus guippe quae potius rationem: instrumentorum habent. Procedit enim... sub-
mittif. Exinde patet, salva vocatione quorundam ad vitam unice contemplationi re-
rum divinarum dedicandam, unumquemque vires suas corporales atque intellectua-
les praesertim per laborem professionalem exercere adstringi. Talis obligatio neces-
sario implicat fus ad laborem praestandum. Quapropter societas civilis tenetur, quoad
eius fleri potest, curare ut occasiones operam praestandi pro quam plurimis civi-
bus habeantur, Quod saepe obtineri nequit nisi pluribus nationibus in campo oeco-
nomico cooperantibus. Hinc talis cooperatio non ex rationibus mere politicis aesti-
manda est, sed requiritur ad satisfaciendum iuribus fundamentalibus hominum ».
Ratio: patet ex eis quae supta sub animadv. 18 dicta sunt. Insuper textus hic pro-
positus in comparatione cum textu, prout in schemate iacet, in tantum mutandus
et quasi mitigandus videbatur, in quantum non de furibus hominum loqui possumus
quin eo ipso de omnibus iuribus necessario correspondentibus limitibus sermo fiat.
Nam, ut S. Thomas recte monet, ius non concipi potest nisi in sua habitudine « ad
alterum », id est in hoc casu, ad bonum commune. Totum hoc caput tertium, et
idem valere videtur aliquomodo de toto schemate, dubio ansam praebet, ac si iura
hominum nimis ad mentem Turis Romani, id est modo individualistico concipian-
tur, quod ceteroquin contradicere videtur intentioni sociali ac « collectivisticae »
alias in schemate saepius expressae,

20. Pag. 63, lin. 2: post « redigantur » addenda videtur haec phrasis: « Fal-
laciter quidam hac in re de sic dictis necessitatibus vel “legibus” oeconomicis lo-
quuntur quippe quae non habent nisi rationem eorum quae sunt ad finem, id est
instrumentalem et technicam. Tamvero labor humanus non est merum instrumentum
technicum ad instar aliarum rerum quae in processu oeconomico adhibentur ».
Ratio: « Oeconomismus » qui dicitur, omnia sub sic dictis « legibus » oeconomicis
subsumete conatur, indole humana oeconomiac posthabita.

21. Pag. 63, lin. 10: post « valent » haec addenda videntur: « Numguam ta-
men oblivioni dari debet quod finis vitae humanae, quamdiu in hoc saeculo ver-
samut, hon positus est in quam maximo et semper augendo tempote a laboris onere
libero, sed praesertim in ipso labore professionali fideliter praestando ». Rario: haec
dicenda videntur conira crescentem devalorisationem laboris et extollentiam tam-
poris a laboris onere liberi in nationibus quibusdam oeconomice progressis.

22. N. 80, pag. 63, linn. 11-12: titulus n. 80 sic mutandus videtur; « De mo-
derandis officinis deque ref ceconomicae universae dispositione ». Ratio: si textus
immediate incipit cum « participatione », nimis unilateralis esse videtur, cum nihil
dicat de munere et officio eorum qui proprio Marte ac periculo officinas moderan-
tur. Hoc esset ex diametro oppositum toti traditioni doctrinae socialis Ecclesiae.
Et deleantur ea quae in titulo « de conflictibus in labore » dicuntur, et quidem
propter rationes inferius afferendas.

23. Pag. 63, linn. 12.26: loco eorum quae in his lineis dicuntur, haec propo-
nuntur: « Neminem latet quam magnas partes in evolutione oeconomica nationum
ditiorum habuerit atque habeat activitas et responsabilitas eorum qui proprio
Marte ac periculo officinas moderantur. Iamvero propriefarii (sive singuli eic. ...)
et pariter ii qui, eisi non sunt proprietarii, de rebus oeconomicis actu disponunt,

18

numguam se gevere debent wt domini imperiosi: sors enim et prosperitas officinae
non minus ab fis pendet qui in ipsis operam praestant quam ab illis qui eas diriguat.
In guorumcumgue vero manibus fortuna officinarum posita est il profecto necesse
est partes habeant non tantummodo in fructibus earum fruendis, sed etiam progres-
sive in deliberandis earum negotiis, quoad eius fieri potest pro diversis rerum ad-
functis. Suam distinctam responsabilitatem habent proprietas, intellectus {mana-
gement), opera. Imprimis cavendum erit ne participatio formis nimis collectivis et
et anonymis in actum deducatur, non in commodum operariorum, sed in detrimen-
tum libertatis et boni communis. Ratio practerea habenda est diversitatis inter so-
cietates anonymas quae dicuntur et eas officinas, quae private auctoritate ipsius re-
rum proprietarii diviguntur. Saepius famen cum... apte exponant. Ratio: problemata
quae in textu de moderatione officinarum deque participatione operariorum in
earum gestione attinguntur, multo difficiliora sunt quam ut tam paucis verbis ab-
solvi possent prout fit in textu praeiacente,

Vita oeconomica praesertim in nationibus oceconomice progressis paucis offi-
cinis maximi ponderis quasi dominari videtur, quae saepe vel quasi semper in forma
iuridica societatum anonymarum ut dicunt erectae sunt et in quibus alii sunt qui
proprietate rerum (capitale) pollent, alii qui de rebus actu disponunt. Quod offici-
nas has praegrandes attinet, omni nisu adlaborandum erit ut proprietates rerum
in dies magis ac magis largo modo distribuantur, ne cumulatio rerum in paucis
manibus nimio potentatui oeconomico et politico ansam praebeat. Oblivioni autem
dari non potest neque debet ingens multitudo officinarum minoris quidem ponde-
ris et momenti veconomici, utputa earum praesertim quae arte fabtili exercentur,
quae privata auctoritate ipsius rerum proprietarii diriguntur et in bonum liberta-
tis tutela potius necnon adiumento indigent. Valde deplorandum est momentum
et munus oeconomicum eorum qui personali nisu atque onere necnon periculo offi-
cinas moderantur, in societate hodierna saepe saepius non sufficienter aestimari,
haud raro propter falsas quasdam « ideclogias ». Neque lucrum quod in officinis
bene dispositis otitur est aliquid de se malum vel inhonestum, cum e contra sit vis
movens totius progressionis oeconomicae, atque eousque est bonum et honestum
inquantum ulteriori progressioni inservit. Aliter iudicandum est de haud raro ma-
ximis proventibus quae pro futilibus et saepe dubii valoris activitatibus recipiuntur.

24. Pag. 63, lin. 36, ad pag. 64, lin. 4: quae in his lineis de operistitio di-
cuntur, melius omittantur, quia problemata tam difficilia et diversa sunt in toto
mundo, ut paucis verbis nil utile dici posse videatur.

25. N. 81, pag. 64, linn. 12-15: post « queant prodesse » haec addenda resp.
mutanda videntur: « Modus hodiernis conditionibus magis congruens hoc prae-
standi primarie in eo consistit, quod procurantur debitae occasiones operam prae-
standi, ut ita quam plurimi sibi swisque familiis digne valeant comparare partem
bonorum sufficientem. Cum autem semper pauperes ac debiles inter nos habebimus,
firma manebit doctrina Patrum Doctorumqgue Ecclesiae possidentes ad miseros
sublevandos obligari ». Ratio: textus prout iacet ansam praebere potest opinioni
hodie magha ex parte obsoletae, ac si sors pauperum atque egentium primatie per
distributionem divitiarum mitigari posset, dum econtra per fructificationem divi-
tiarum in ipso processu oeconomico multo securius ac citius meliorari potest.

26. Pag. 64, linn. 14-13: deleantur verba « ex superfluis suis ». Ratio: hic
modus loquendi sapit mentem cogitandi Antiqui et Medii Aevi potius. « Superfluum »
supponit id relate ad quod aliquid est superfluum, quod non potest esse nisi firma

et stabilis conditio socialis, qualis e. g. in societate feudalistica vigebat. Hodierni
homines in societate valde mebili et evolutoria viventes hunc modum loguendi et
cogitandi non iam intellegunt.

27. Pag. 64, linn. 15-16: phrasis « Qui auiem... procurent » delenda videtut.
Ratio: quamvis principium ihi enuntiatum mefaiuridice, id est ethice sine dubio
verum sit, iure merito quaeri potest an sit prudens atque opportunum illud in sche-
mate paucis verbis exprimere, cum homines, qui hunc modum cogitandi nesciunt,
id faciliter male intellegere queant. Talia potius relinqui debent doctrinae pastorali
cotidianae.

28. N. 82, pag. 64, lin. 32: loco tituli « De pecuniarum collocationibus » me-
lius dicatur « De bonorum collocationibus ». Ratio: hoc melius congruit rei quam
exprimete vult schema necnon iis quae in textu immediate sequenti dicuntur.

29. Pag. 64, linn, 35-36: loco « Qui directionem... in se suscipiunt » dicatur:
« Quicam de his collocationibus et ordinatione wvitae oveconomicae decernunt,
sive singuli sive coetus sive Respublica...». Ratio: textus praeiacens intellectui
nimis centralistico ac dirgistico in ordinanda vita oeconomica favere videtur.

30. Pag. 64, lin. 41, ad pag. 65, lin. 3: loco eorum quae in his lineis dicuntur,
haec proponuntur: « Vita oeconomica et socialis in plurimis nationibus pecunia
tamnquam vi movente quasi totaliter regitur. Quare non tantum prosperitas sed
praesertim etiam liberum ac frequens inter homines et nationes commercium oeco-
nomicum necessario pendent a vere sana re monetaria, id est a pecunia valore sta-
bili praedita. Quicumque ergo, sive singuli sive coetus sociales sive etiam Respu-
blica, suo modo agendi pecuniae valorem sub quovis praetextu in discrimen vocant,
graviter offendunt contra bonum commune non tantum propriae nationis sed etiam
aliarum nationum. Immo oeconomice debiles, sive singuli sive nationes, praeprimis
detrimentum ex diminutione wvaloris pecuniae infuste patiuntur ». Rafio: quae in
textu de re monetaria dicuntur, nimis unilaterialia esse videntur et insuper quae-
stionem iustitiae nullo verbo attingunt.

31. N. 83, pag. 63, lin. 4: loco tituli n. 83 impositi hic novus titulus propo-
nitur: « De naturali hominis super res terrenas dominio deque eius accessione ad
proprietatem earum, et de latifundiis ». Ratio: salvo dominio supremo et radicali
ipsius Dei omnium rerum Conditoris — homo qua persona est naturalis dominus
rerum terrenarum. Hoc est factum, ut ita dicamus, metainridicum in ipsa natuta
personali hominis fundatum. Iamvero proprietas rerum est forma concreta qua
certae tres terrenae determinato subiecto vinciuntur. Hoc pertinet ad ordinem iuri-
dicum, qui utique non est ordo mere positivisticus, sed in dominio naturali homi-
nis modo enuntiato radicem ac fundamentum habet. Hinc est quod inter dominium
naturale hominis super res tertenas eiusque accessione ad earum proprietatem se-
dule distinguendum videtur ne confusio fiat.

32, Pag. 65, linn. 5-10: quae in animadversione 31 dicta sunt, novam redac-
tionem textus prout in linn. 5-10 iacet, requirunt, hoc fere modo: « Sub dominio
supremo ipsins Dei omnium rerum Conditoris, homo naturale dominium habet
super res terrenas, quaec ei inserviunt et in quas perscnam suam quasi dilatat eis
sigiflum suze mentis imprimendo. Jamvero ut homo in societate cum aliis homini-
bus modo vere humano id est libero vitam degere possit, necesse est uf faveatur
efus possibilitati accedendi ad partem determinatam bonorum terrenorum sibi pro-
priam. Quod praesertim valet pro homine quatenus suae familiae curam habet ».
Ratio: patet ex eis quae in « Ratione » ad animadv. 31 dicta sunt.

33. Pag. 65, lin. 16: prosequitur sine intermissione textus prout lin, 16 iacet,
hoc modo: « Proprictas enim privata... ».

34, Pag. 65, lin. 16: omittatur « aut dominium » propter rationes superius
allatas (animadv. 31),

35. Pag. 65, lin. 20: vetbis ultimis lin. 20 expressis haec addantur: « Unde fit
guod in Rebuspublicis, ubi proprietates privatae minuuntut, etiam libertates civiles
in discrimen vocantur ». Ratio: argumentum ad hominem.

36. Pag. 653, linn. 10-11: nunc denique sequantur ea quae in lin. 10-11 dicta
sunt: « Formae proprietatis... variantur ». Ratio: sic melius setvari videtur ordo
logicus totius commatis.

37. Pag. 65, lin. 10: omittatur « talis dominii », semper propter rationes su-
perius (animadv. 31) allatas.

38. Pag. 65, linn, 12-13: phrasis in his lineis enuntiata melius sic sonabit:
« Omnes autem hae formae, non obstantibus fundis socialibus, iuvibus et ministe-
riis a societate procuratis atque, in quantum bonum commune id postulat, procu-
randis, foms wmanent securitatis nom parvi pendendus ». Ratio: verba « Utraque
autem forma » in contextu sensum non habent. Fundi sociales non in eadem linea
ponendi videntur cum proprietate privata,

39. Pag. 65, linn. 27-28: loco eorum quae in his lineis dicta sunt, haec propo-
nuntur: « Omni auten privatae proprietati privatae indoles socialis essentialis est,
ut communi bonorum destinationi superius inculcatae inservire possit». Ratio:
« Munus sociale » in textu schematis enuntiatum, quamvis « intrinsecum » dicatur,
tamquam aliquid ipsi proprietati extrinsecum et superadditum intellegi potest.
Formula proposita sensum qui intenditur melius exprimere valet.

40. Pag, 63, linn, 29-34: loco eorum quae ibi dicuntur, haec proponuntur:
« Hac indole neglecta, proptrietas multoties occasio cupiditatum et gravium pertur-
bationum fieri potest ita ut ab eius impugnatoribus saepe iure merito in discrimen
vocari videatur », Ratio: ea quae a lin, 30 (« veluti quaestus» etc.) usque ad
lin. 34 (« societatem laedunt ») dicuntur, delenda videntur, quia nimis ad parii-
cularia descendunt et insuper sensus qui intenditur etiam sine his intelligi potest.

41. Pag. 65, linn. 35-41: loco eorum quae in his lineis a verbis « In pluri-
bus... » usque ad « ... vel decentem habitationem » dicuntur, haec proponenda vi-
dentur et quidem addenda sine intermissione ad textum immediate antecedentem:
« Quod quidem speciatim prae oculis habendum est in pluribus regionibus oeco-
nowmtice minus progressis, ubl fundi rustici magni vel etiam latissimi existunt medio-
criter exculti atque aliquoties etiam siwe wlla cultura manentes, dum maior pars
populi terris caret vel minima tantum extensione agri gaudet, atque ex altera parte
incrementum fructificationis agrovum evidenter urgens apparet. Non raro ii qui a
dominis horum magnorum fundorum ad laborem conducuntur vel etiam ii qui par-
tem illorum fundorum titulo locationis sibi traditam proprio Marte ac periculo co-
lunt, stipendium vel proventum homine indignum recipiunt vel decentems habita-
tionent... ». Ratio: in latifundiis non tantummodo interest sors eorum qui ad la-
borem conducuntur, sed etiam eorum, qui partem illorum magnorum fundorum
titulo locationis sibi traditam proprio Marte colunt. Conditiones talis locationis sae-
pissime iniustae sunt,

42, Pag. 66, lin. 7: post « debent » haec dicenda videntur: « res ac servitia
pro incipiendo opere mecessaria ». Ratio: est aliqgua completio textus.

43. Pag. 66, linn. 9-11: loco phrasis his lineis enuntiatae haec proponuntur:
« 87 et in quantum bonum commune postulat ut proprietas adimatur, compensatio
ex aequitate aestimanda est, omnibus adiunctis mature perpensis ». Ratio: tale
pretium venale vel fori de quo sermo fit quasi numquam existit, quia latifundia
in mercatu generatim nec offeruntur nec emuntur.

44, Pag. 66, lin. 14: post « ... subduntur » addendum videtur: « Quod maximi
momenti est pro mundo hodierno ubi relationes oeconomicae ac sociales inter va-
rias nationes in dies tnagis ac magis densiores ffunt. Ideo verbum Apostoli secun-
dum quem si quid patitur unum membrum, compatiuntur omnia membra (cf. Ep.
ad Cor. 1, 12, 26) analogo modo ettam ad relationes inter populos vigentes appli-
cari potest ». Ratio: necessitas iustitiae in negotiis internationalibus servandae hoc
modo magis utgeri videtur,

45, Pag. 66, linn. 14-16: phrasis hic enuntiata « Eo mado... pertineant » vel
omittatur vel saltem cautius proponatur. Rafio: omnes quidem concordes sumus
pauperes et egentiores efficaciter adiuvari debere, sed hoc ptimarie non fit per
imminutionem ingentium differentiarum. Haec enim imminutio consistere posset
in mera distributione plus minus aequali paupertatis, dum e contra pauperes et
egentiores ditiores fieri debeant. Non vero ditiores fiunt eo quod opitulentiores
pauperiores fiunt. Regiones Italiae meridionalis (« il mezzogiorno ») efficaciter oeco-
nomice evolvi non possunt eo quod regiones septemtrionales pauperiores fiunt et
sic « differentiae » minuuntur, sed potius eo quod adhuc ditiores fiunt. Principium
aequalitatis est saepe principium invidiae, quae occidit omnes vires creativas, ut
recte monuit Berdjajev. Totum caput tertium partis secundae schematis pervadit
aliqua « theologia » vel potius « ideologia distributionis », quamvis neminem Ja-
tere deberet optimam distributionem supponere optimam productionem ut condi-
tionem sine qua non. Punctum sane debile huius capitis est, quod divitiae impri-
mis tamguam divitiae feudales et Tuxui insetvientes considetantur, dum e contra
maximae divitiae praesertim in nationibus oeconomice progressis non luxui, sed
productioni et inde incremento et progressui oeconomiae inserviunt. Hinc phrasis
in linn. 14-16 enuntiata potins omittenda vel saltem cautius proponenda est.

46. Pag. 66, linn. 16-17: textus sic prosequatur: « Bonum universale totius
mundi postulat ut potentiores nationes earumque cives ab omni cupiditate se absti-
reant ». Ratio: sic melior fit coniunctio cum textu antecedente, prout in animadv. 44
propositus est.

47. Pag. 66, linn. 19-20: phrasis ibi enuntiata sic mutetar: « Instituta apta
ordinent negotia internationalia et compensent defectus qui ex... ». Et prosequatur
textus prout in schemate iacet. Ratio: melius est ut bong instituta condantur quam
ut « quam citissime » condantur.

48. Pag. 66, lin, 20: loco « effectus » ponatur « defectus ». Ratio: generatim
non effectus, sed defectus compensantur.

49, Pag. 66, lin. 24: post ultimam phrasim haec addantur: « Haec subsidia
sine iniustificata ambitione politica offerri debent, ne nationes iuniores guae nuper
dominationem colonialem evaserunt et sui iuris factae sunt, novae formae “neo-
colonialismi” priore adhuc deteriori ac detestabiliori subiungantur, ».

50. N. 85, pag. 66, linn. 25-35 et passim: piae adhortationes secundam partem
schematis plus minus pervadentes textui potius ab extra impositae videntur et
nimium « moralismum » sapiunt, qui mundo huius temporis taedium causare potest.

12
Exc.mus P. D. GREGORIUS VARGHESE THANGALATHIL
Archiepiscopus Trivandrensis Syrorum Malankarensium

Venerabiles Patres,

Mihi valde placet optimismus vere christianus quo schema de rebus
socialibus agit. Laudo etiam sollicitudinem pastoralem qua schema clare
indicat saltem campos praecipuos vitae oeconomicae: sive industriam
et agriculturam, sive collocationem pecuniae et moderationem rei num-
mariae etc., ubi christiani et alii homines sinceri qui ordinationein vitae
oeconomicae in se suscipiunt bono communi efficaciter prospicere pos-
sunt. Non enim sufficiunt omnino generalia praecepta ut: bonum fac et
malum vita, vel iustus esto et non iniustus. Ecclesia debet conscientias
dirigere in concretis circumstantiis mundi huius temporis.

Quoad vitam oeconomicam-socialem tria notare velim quibus in mea
humili sententia, schema perfici debet.

I — In cap. III schematis ubi de vita oeconomica-sociali agitur, nec
una habetur citatio ex Sacra Scriptura. Vitam autem fidelium christiano-
rum ita inter res materiales posita est ut ex maxima parte in earum usu
consumatur. Insuper ipsi vocati sunt praecise ut per earum usum suam
salutem aeternam operentur; pauperes qui saepissime oneribus oppri-
muntur quibus vires humanae impares sunt suam sortem in spiritu fidei
et in patientia ferendo et divites quibus abundantia rerum non raro
creat pericula salutis aeternae in spiritu paupertatis et cum moderamine
eis utendo et aliorum necessitati consulendo. Valde ergo opportunum
— immo necessarium est — ut eis detur sufficiens doctrina ex ipsissimis
verbis Christi, qui copiosa et pretiosissima in hac re pronuntiare dignatus
est, et aliunde ex Verbo Dei.

IT — Ubi agitur de oppottunis adiumentis pauperibus praebendis,
saepe schema loquitur ac si hoc esset tantum una ex necessitatibus huius
temporis aeque ac promotio culturae vel artis. Sermo est ibi de « scan-
dalo vitando », de « pace praeservanda » etc.

Item, quidam Patres locuti sunt in hac aula quod Concilium tantum
de rebus spiritualibus et non de hac re tam mundana agere debet ne
humanismo indulgere, capitalismum fovere, novam turrim Babylonicam
aedificare videatur. Haec omnia intelligi possunt quia illi qui hoc modo
loquuntur forsan directe non habuerunt experientiam pastoralem in
regionibus ubi miseria grassatur. Re autem vera, materia de qua hic
agitur, Concilio sollicitudini esse debet quam maximae. Permulti homi-



CONGREGATIO GENERALIS CXLI 279

nes in tali conditione physica hodie versantur ut Evangelio auscultare
et vitam vere spiritualem ducere vix capaces sint. Immo miseria in qua
vivunt est eis vix non semper proxima occasio peccati.

Hi homines adiuvari debent non tantum ne divites Christiani per
luxuriam suam scandalum dent aliis, non tantum ut pax mundi conset-
vetur sed dico, venerabiles Patres, illi efficaciter adiuvari debent praeser-
tim ut habeant tales conditiones vitae ut rebus spiritualibus vacare et
vere filii Dei fieri possint.

Hic etiam sollicite considerari debet quod quaedam nationes propter
carentiam subsidii quo urgentissime indigent ad remedia desperata con-
fugiunt uti sunt abortium, infanticidium et huiusmodi. Forsan illi qui
his adiuvare potuerunt et tempore opportuno non adiuvaverunt, de
horum culpa omnino immunes esse non possunt.

Ceterum, teste historia, si non omnes plures saltem ex nationibus
nunc in necessitate positis, ad opulentiam quae in mundo hodierno de
facto exsistit, saltem indirecte sed efficaciter contribuerunt. Non tantum
ex caritate sed ex iustitia ipsae nationes adiuvari debent.

Conclusio: momenturn morale et spirituale cooperationis oeconomi-
cae et subsidii clare declaretur.

ITT — Schema agit de demographia et nimio incremento populationis
in quibusdam regionibus mundi, sed, cur nescio, solutionem omnino
evidentem enuntiare non ausum est. Hoc problema solvi non potest tan-
tum per augmentum productionis technicae nec tantum per c¢uram mi-
grantium operariorum sicut innuitur in schemate. Altera ex parte Con-
cilium de minutiis et valde concretis decernere non oportet. Sed princi-
pium saltem enuntiari debet quod: Tustitia postulat ut ubi necessitas id
requirit, debita distributio populorum per supetficies tetrae, non impe-
diatur ratione stirpis vel coloris vel huiusmodi. Ipsa enim terra sicut et
bona alia terrestria omnibus hominibus communis hereditas a Deo lat-
gita est. Peritis et competentibus hominibus relinquatur modus quo hoc
principium in praxim deducatur. ‘

Conclusio finalis. Uz amz dictum est,' in votis est ut instituatur apud
Sanctam Sedem organum technicis et competentibus hominibus praeser-
tim laicis consistens cuius erit inter alia: 1) eflicacem cooperationem
oeconomicam inter nationes promovere praesertim homines instruendo
de eius possibilitate et mediis opportunis; 2) ruricolis qui debiliorem
constitunt partem societatis oeconomicae, iustitiam vindicare; 3) immi-
grationi, ubi haec necesse est, consulere et omnimodam disctiminationem
ex medio tollere. Dixi. Gratias.

In texty scripto fradito: ' deest.

Animadversiones additae:

In nn. 75 et 78 sermo est de agricolis, sed tantum per transennam. Fusius
tractetur de agricolis saltem eo modo ac in Encyclica Mater et Magistra, Ostenda-
tur: 1. Excellentia agriculturae ut est typus vitae et necessitas eam praeservandi et
promovendi.

2. Eius debilitas vis-a-vis industria ut est typus oeconomicus et necessitas eam
adiuvandi.

Ratio: 1. Absolute loquendo valde maior pars operariorum in mundo etiam
hodie sunt agricolae e, g, in India tantum sunt 400.000.000 agricolae.

2. Agricultura est typus vitae qui modo spontaneo homines ducit ad com-
munionem cum natura et eius Supremo Auctore, et apta est ut sit antidotum pro
disaequilibrio in mundo hodierno, quod ex exaggerata industrializatione sequitur
et causat depersonalizationem aliasque aerumnas acerbissimas {vide Mater er Magi-
sitra): « Verumtamen persuasum est Nobis, cum de re rustica agatur, auctores prin-
cipesque sive rei oeconomicae augendae, sive animi cultus provehendi, sive socialium
rationum promovendarum eosdem esse homines, quorum intersit, ipsos videlicet
agricolas. Quibus sane perspectum cognitumdque esse debet, quem laborem susti-
neant, eum esse honestissimum; quod in amplissimo quasi mundi templo susci-
pitur; quod saepius arboribus et animantibus impertitur, quorum vita, veluti infi-
nitam quaedam significans, certisque astricta legibus, plurima habet ad Deum
Creatorem et Providum invitamenta. ...

Idem praeterea labor sua ornatur dignitate, ... Neque hoc satis; etenim huic
laborum generi sua inest nobilitas, quippe quod ab agricolis postulet ut cutrsum
temporum acrius intellegant, eique sese facilius adiungant; ut sedatius quae futura
sunt expectent; ut momentum et gravitatem officii sui existiment; ut alacritatis vo-
luntatern resumant, et novas semper experiantur » (A.A.S, vol. LIII, n. 8,
pp. 436-437).

3. Agricolae saepe non habent media pecuniaria debitae collocationis.

4. Utontur plerumque mediis obsoletis.

5. Sunt fere ubique disorganizati et ideo incapaces sua vindicandi iura.

Schema autem in his omnibus aspectibus tantummodo operarios industriales
respicit quod valde iniustum est.

13
Exc.mus P. D. ANGELUS FERNANDES

Archiepiscopus tit. Neopatrensis, coad. c.i.s. Delhiensis

Praesides et Moderatores, venerabiles Fratres,

Locutio fit nomine conferentiae episcoporum Indiac, immo plus quam
100 Patrum ex variis mundi partibus, ex Asia, Africa, Europa, America
Latina, Canada, etc. Nomina adnexa sunt huic textui.

Documentum pastorale de Ecclesia in mundo buins temporis com-
plementum essentiale constitutionis de Ecclesia constituit. Sed brevitatis
gratia introductionem omitto.'

Loquentes ... de mundo nostri temporis, ne decipiamus nosmetipsos:
multo enim maior pars generis humani aetatis nostrae ad mundum qui
vocatur « tertium » pertinet; constituitur populis qui intensas transfor-
mationes subeunt, sed qui interim magna ex parte misera paupertate
detinentur; multi enim sub conditionibus homini indignis vivunt, quae a
hominum communitate tolerati non debent. De his conditionibus saepe
fit sermo in textu, e. g., quando de libertate humana agitur, ubi clare
admittitur quod « humana libertas debilior fit et quasi extinguitur ubi
homo in extremam incidit egestatem » ...}, ita ut dignitatem personae
humanae exhibere iam non possit. Tamen, nobis videtur has et similes
locutiones in schemate hic et illic sparsas (maxime etiam ubi de ordine
sociali et oeconomico agitur ...") vix adaequate conditionem nostrae acta-
tis exprimere. Hinc perspectiva, realitatibus mundi hodierni conformis,
in documento non clare apparet. Concilium hac de re magna auctoritate
gaudet, et magna cum urgentia loqui debet. Agitur enim non de aliquo
parvo coetu hominum, sed, uti iam dixi, de maiori parte generis humani,
et ideo, de urgentissima obligatione Ecclesiae. Haec est enim occasio,
forsitan unica et quam maxime opportuna, quam totis viribus amplecti
debemus.

Hinc duo petere liceat: 1. Ut locus aliquis seu paragraphus introdu-
catur in schema, qui urgentiam et extensionem problematis nostti clare
exhibeat: scil. — guod iam dixi’ — magnam partem sub conditionibus
vivere in quibus vita homzines® decens, immo vita vere humana, impos-
sibilis est ...”

2. Ut gressus aliquis determinatus ad hoc problema solvendum pro-
ponatur. Patet Concilium de mediis concretis in problemate tam univer-
sali et multiformi solvendo agere non posse. Potest vero, et debet, for-
mationem proponere gremii postconciliaris, quo media concreta tempore
suo proponantur et modo opportuno exsecutioni tradantur. Debet enim
haec voluntas Ecclesiae et promptitudo, quae nunc Synodum hanc ani-
mat, etiam post Concilii recessum perdurare, et aliquatenus organisationi
Ecclesiae incorporari.

Rationes tale gremium postconciliare constituendi hae sunt: ecce
quingue *: 1. Necessarium videtur ...” ut voluntas Eeclesiae et prompti-
tudo pro hominibus laborandi, qui sub conditionibus indignis vivunt, qui
fame et egestate indigna premuntur, qui vitam vere humanam degere non
valent, effective in organisatione ecclesiastica exprimatur. Haec voluntas
Ecclesiae quae in schemate exprimitur, efficaciter in actum traduci de-
bet, et quidem permanenter: « Misereor super turbam ».

2. Talis commissionis erit doctrinam de progressu humano semper
docere. Periculum enim est ne conceptus veri progressus humani pes-

sumdaretur, et de progressu mere materiali, et de incremento alicuius
partis societatis humanae commodi intelligatur. Intelligi vero debet pro-
gressus verus ut intimior universaliorque inter homines communio, ut
universalior omnium hominum in bonis culturae et oeconomiae partici-
patio, ut conditionis omnium hominum ad talem statum elevatio, in quo
vitam dignam, hominemque Dei imaginem decentem, degere valeant.

3. Similiter, commissio haec effective providere poterit et deberet
ut opera pro indigentibus (underprivileged) ad fines rectos et positivos
dirigatur. Sunt enim qui, potius quam illos qui actu vivunt, in vita
sociali, oeconomica et culturali adiuvent, nimis in mundi populatione
restringenda praeoccupantur.

4, Item adlaborare deberet haec commissio, ut quae a christianis et
non-christianis opera praestatur, motivo recto et modo recto praestetur.
Motivo recto: e caritate sincera procedere debet, e sensu genuino solida-
rietatis, e voluntate cum aliis in bonts huius mundi communicandi, non
vero ex amore proprio velato, qui progressum et influxum proprium
quaerit. Modo recto: ita enim praestanda est, ut non solum systema ali-
quod oeconomicum constituatur, sed ut homines ipsi juventur et eleven-
tur, ut progressus eorum culturae proprige et ordini sociali consonus
sit. In praesentiarum, deficere videtur integratio inter auxilia a natio-
nibus et coetibus praestita et traditiones culturales et religiosas populo-
rum, saltem in quibusdam mundi partibus.” Breviter: in omni auxilio
praestando non res et ordo materialis primario intendantur, sed ipse
homo, qui ivvandus et elevandus est.

Quae sequuntur praesertim magno gaudio dico hac bistorica die "
Saepe asseritur paupertatem in qua maior pars generis humani versatur,
gravesque iniustitias atque inaequalitates tum oeconomicas tum sociales
inter mundi nationes, obstaculum praecipuum constituere ad pacem asse-
quendam et firmandam. Propterea, divitiae mundi, inventiones modet-
nae scientificae, conatusque hominum meliores, ad obstacula illa remo-
venda ordinari deberent, ut sic etiam ad pacis fundamenta firmiter sta-
bilienda conferant. Hodie, e contra, dum maior pars generis humani ne-
cessariis caret, vires hominum atque ingenium, guantitas  ingentes di-
vitiarum mundi, atque recursuum naturalium (resources), praecipue ad
semper perfectiora et potentiora armamenta producenda usurpantur,
quia, uti dicitur, in conditionibus hodiernis si pacem volumus, bellum
parare debemus.

Ecclesia, mediante institutione organi postconciliaris ad iustitiam in-
ternationalem et omnium populorum integram humanamque evolutionem
promovendam, suo influxu atque auctoritate morali uti deberet ut gra-

datim structurae politicae, sociales et occonomicae omnium nationum,
non ad bellum — nequidem defensivum — sed ad veram et stabilem pa-
cem parandam, oriententur. Non tantum caritas, sed iustitia socialis po-
stulat ut divitiae mundi non ad armamenta producenda adhibeantur, sed
ut novae methodi agros colendi inveniantur, ut novi fontes ciborum
explorentur, ut commercium internationale normis iustis regatur, et
tandem aliquando ut tota humanitas, et non iam patva minoritas, bonis
ad corporis et spiritus progressum necessariis, gaudeat.

Tres alias rationes cur expedit ut talis commissio postconciliaris con-
stituatur, scriptis tradam ..."

Enixe peto, venerabiles Patres, ut haec constitutio ita conficiatur ut
talis actio Ecclesiae instituatur, ut omnes homines, etiam mundi tertii,
vere sollicitudinem Ecclesiae sentiant, et in ea eam caritatem percipiant,
qua Christus salutem nobis hominibus attulit. Voluit enim Christus hanc
suam sollicitudinem mundo perenniter praesentem esse per Ecclesiam
suam. Dixi.

In textu scripto tradito: ' Non enim sufficit ut Ecclesia, hoc in Concilio, de
seipsa, de sua natura et suo mystetio, de propria vita et structura reflectat. Fst
enim essentialiter missa in mundum. Mittitur a Christo ut suam missionem sal-
vificam in mundum et pro mundo continuet et perficiat. Cogitando ergo de mundo
nostri temporis, revera de missione ipsius Ecclesiae cogitamus, et ita opus centrale
huius Concilii peragimus. ? yero. ¥ (n. 32). * nn. 79-85.
3 deest, ¢ hominem. " In eodem loco textus obligatio urgens omnium
christianorum, immo omnium hominum, clare proclametur, ut collata ope coope-
rentur ad condiciones eorum meliores faciendas, vitaeque humanae digniores red-
dendas. Agitur revera de obligatione collectiva omnium hominum, in generis hu-
mani solidarietate fundata. 8 deest. ® (uti tam dixi). ¥ regio-

nibus. s, 2 quantitates. ¥ secretariatui.

[Subsignaverunt etiam] M. Baudoux, arch. S. Boniface; W. Power, ap. Anti-
gonish; A. Decosse, ep. Gravelbourg: A. Hacault, aux. S. Boniface; W. Doyle, ep.
Nelson; R. De Roo, ep. Victoria Ins. Vancouver; F. X. Fenech, ep. Jhansi; Andrew,
ep. Poona; M. Arattukulam; P. Pereira; L. Picachy; L. G. Pereira; M. Potana-
muzhi; J. Parecattil; L. Selvanaden, ep. Salem; D. Swamidoss Pillai, ep. Vellore;
W. Bouter; B. D'Souza; A. Padiyara; A. D’Souza; P. Kerketta; U. McGarry;
F. Muthappa; R. Sundatam; J. Fernandez, ep. Quilon; Th. Agniswami, ep. Kottar;
A. Yeddanapally, ep. Bellary; E. D’Souza, arch. Bhopal; J. Evangelisti, ep. Meerut;
L. D'Mello, ep. Ajmer-Jaipur; St. Tigga, ep. Raigarh-Ambikapur; R. D'Mello,
ep. Allahabad; H. Westermann, ep. Sambalpur; A. Wildermuth, ep. Patna; A. Pa-
troni, ep. Calicut; St. Ferrando, ep. Shillong; F. Rebello, aux. Goa; I.. Tigga, ep.
Dumka; G. Thangalatil, arch. Trivandrum; E. Benjamin, ep. Darjeeling; S. Vallo-
pilly, ep. Tellicherry; G. Darmajuwana, arch. Semarang; R. Bergamini, ep. Pa-
dang; N. Geise, ep. Bogor: H. Tillemans, vic. ap. Merauke; R. Staverman, vic.
ap. Sukarnapura; A. Sol, ep. Amboina; A. Djajasepoetra, arch. Djakarta; N. Schnei-

ders, arch. Makassar; Ph. Broers, ep. Caravelas; Q. Schmitz, ep. Teéfilo Otoni;
C. Schmitt, ep. Dourados; C. Kramer, ep. Luan; Q. Pessers, praef. ap. Kiangchow:;
J. Mocellini, ep. Comacchio; G. Sillekens, ep. Ketapang; A. van den Hurk, arch.
Medan; P. Grimm, ep. Tsinchow; J. Soudant, ep. Palembang; N. van der Westen,
ep. Pangkal-Pinang; F. Simons, ep. Indore; N. Verhoeven, ep. Manado; G. De-
marteau, ep. Bandjarmasin; P. Sani; J. M. McCarthy, arch. Kaduna, A. Kozlo-
wiecki, arch. Lusaka; D. A. Layek, arch. Alep. Syrorum; J. Fresno L., ep. Co-
piapo; A. Salinas, ep. Linares; M. Larrain, ep. Talca; E. Tagle, arch. Valparaiso;
J. Santos, ep. Valdivia; Fr. Valenzuela, ep. Antofagasta; F. Urritia, ep. San Felipe;
E. Vicufia, ep. Chillan; G. Hartl, vic. ap. Araucania; V1. Boric, ep. Punta Arenas;
R. Salas, prael. Arica; A. Durdn, ep. S. Carlos de Ancud; J. Valle, aux. Iquique;
J. Manrique Hurtado, ep. Oruro; J. Sauvage, ep. Annecy; A. Etges, ep. Santa Cruz
do Sul; J. Buckley, sup. gen. Maristi; V. Reed, ep. Oklahoma; C. Buswell, ep. Pueblo;
L. Nagae, ep. Urawa; Mauro, ep. Salamanca; R. Gonzalez Moralejo, aux. Valen-
cia; W. Batth Wichrowski, ep. tit. Filbes; J. Shannon, aux. St. Paul; M. Legarra,
prael, Bocas del Toro; P. Hoang, ep. Taejeon; J. Hayes, aux. Halifax; C. Vogel,
ep. Salina; N. Hayes, prael. Sicuani; G. Arinze, ep. tit. Fissianensis, coad. Onitsha;
R. Blanchette, aux. Joliet; A. Watson, anx, Frie; B. Alix, aux. Le Mans; R. Gal-
langher, ep. Lafayette in Indiana; F. Greteman, aux. Sioux City; F. Schmidt, vic.
ap. Mendi.

Animadversiones additae:

Aliae rationes quae formationem alicuius organi post-conciliaris postulare
videntur: 1. Quia Ecclesia semper praesto esse debet circa dialogum cum mundo
evolvente et quia res de quibus sermo fit in Constitutione adhuc maturius conside-
rari debent in annis futuris.

2. Saepe asseritur in textu nos in doctrina solummodo tradenda, sistere non
debemus, sed requiri insuper ut modo pastorali, et quantum ad nos pertineat,
transitus in actionem practicam fiat: elenchus talium textum adnectitur.

3. Ut, si ei placuerit, praesto sit Summo Pontifici, aliquod adiutorium per
modum studii circa res huiusmodi quas Ipse Synodi Episcopali disceptanda forsitan
traderet,

In n. 39 solum de victoriis supra mundum physicum sermo fieri videtur. Nonne
et victoriae in campo sociali necnon internationali mentione dignae sunt?

In n. 40 quando de relatione inter fidem et scientiam in textu fit locutio, per-
spectiva non satis positiva emergi videtur. Nonne verum est quod problemata prin-
cipalia huius temporis moralia sunt, sicut illud pacis et iustitiae socialis; et nonne
aequum verum esse videtur quod scientiae hodiernae collaborationem cum religione
et moralitate postulant, potiusquam el impugnent?

Ad n. 60. Omnino in luce magis poni debet quod status oeconomicus ingentis
numeri familiarum in mundo vitam familialem humanae naturae consentaneam per-
difficilem, si non impossibilem, reddit. Hoc autem non est solummodo quia namerus
familiarum in mundo crevit, sed propter statum fere permanentem paupettatis in
quo laborant et in quo continuare permittuntur. Accedit quod pauperes isti subiiciun-
tur influxui (pressures) magna ex parte propagatorum sic dictae “Family planning”
et influxui comitatur massa pecuniae et, ut omnes sciunt, « pecunia loquitur ».

N. 75: Oeconomia hodierna nonne plus minusve bello adnectitur vel program-

mati ef inservienti? Si hoc verum sit, hoc in descriptione initiali commemorandum
esse videtur, Omissio perspectivam schematis in hac parte afficit.

Plus insistendum esse videtur in recognoscendis structuris oeconomicis ho-
diernis,

Proaemium. Pag. 5, lin. 20: « Cunctis exponetre cupit, quomodo Populi Dei,
Ecclesiae videlicet, praesentiam ac navitatem in mundo hodierno concipiat ».

Pag. 6, n. 3, lin. 9: « Hominis enim persona salvanda humanaque societas
instauranda est »,

Pag. 6, n. 3, lin. 20: «...ut salvaret, non iudicarer, ui ministraret, non ut
sibi ministretur ».

Pars I. Pag. 12, n. 10, lin. 9: «....quod facere non poterit sine incessante
nisu et novis inquisitionibus magnanimiter suscipiendis ».

Pag. 12, n. 10, lin. 13: « ... colligere debebit, intellectum et spiritum inven-
tionis, omnes tum mentis tum cordis facultates, omnes denique scientiae disci-
plinas ».

Pars I, cap. I1. Pag. 23, n. 27, lin. 25: « Garrire circa dignitatem petsonae hu-
manae non sufficit: quid in vitae usu a nobis exigat investigandum est ».

Pag. 27, n. 33, lin. 3: «Sunt enim qui largas generosasque opiniones profi-
tentur, ita tamen reapse vivunt ac si nullam de necessitatibus societatum curam
habeant ».

Pag. 27, n. 34, lin. 23: «..diligenter ad ampliorem animi culturam sunt
educandi, adhibitis ingentibus subsidiis quae hodie toti generi humano praesto
sunt »,

Cap. II1. Pag. 34, n. 43, lin. 9: « Unde christiani inhaesitanter oppignorare se
debent ad meliorem ordinem socialem promovendum ».

Cap. IV. Pag. 42, n. 54, lin. 24: « ...sed hoc ita praestare ut eodem nuntio
imbuatur vita “concreta” fidelium, ratione habita particularis condicionis atque
vitae... ».

Pars II, cap. V. Pag. 753, n. 93, lin. 30: « Quare necessarium est ut il qui per
seipsos nationibus destitutis inservire volunt, per instituta idonea apte formentur ».

Pag. 76, n. 96, lin. 12: « Considerata hac extrema rerum gravitate, novo ordine
componendae sunt actiones oeconomicae et instituta structurarum socialia, idque
sine mora aggrediendum ».

Pag. 80, n. 102, lin. 40: «..in sinu communitatis gentium omnino prae-

sens sit Ecclesia, tam per suas institutiones officiales quam per plenam ac sinceram
cooperationem omnium christianotum... ».

14

Exc.mus P. D. FRANCISCUS FRANIC
Episcopus Spalatensis et Macarscensis

Fratres in Christo carissimi,

Imprimis laudare velim schema totum, praesertim secundam efus
partem, et super omnia cap. III de quo pauca submisse dicturus sum.
Laudo novas atque sublimes ideas quae in cap. III inveniuntur, quae
novae ideae signum sunt Ecclesiam esse semper vivam et capacem sese
adaptandi novis conditionibus vitae hominis et societatis humanae. Hoc
Concilium non est « cadavericum » sicut quidam scripserunt quando
congregati prima vice sumus in hac aula conciliari, sed corpus vivum
animatum Spiritu Sancto, quod corpus, etsi cum magno labore et non
sine cruce, mundo viam salutis certam demonstrat et demonstrabit.

Non possumus revera loqui hominibus nostri temporis lingua qua-
dam obscleta et inintelligibili. Accommodatio necessaria est, etiam in
rebus oeconomicis,' etsi, ut omnes nos admittimus, non solum in ghetto
et in catacumbis modernis, sed etiam in cruce et in sepulchro usque in
diem ultimi iudicii remanere debemus priusquam iota unum aut unum
apex ex ° illis principiis aeternis, quae nobis tradita sunt, derelinquamus.

Sed saepe saepius non est tam facile distinguere elementum divinum
ab elemento humano, elementum immutabile a mutabili in Ecclesia. Hoc
bene vidimus in hac nostra discussione. Et quia res de quibus caput hoc
et in genere schema tractant permultae sunt et gravissimae et nostrae
solutiones adhuc non bene maturae,’ ego humillime proponere audeo,
ut hoc cap. IIT et maior pars totius schematis remittatur ad novum
Synodum Episcoporum, qui poterit de istis rebus mature et in pace cogi-
tare et forsan, si amantissimo Sancto Patri nostro placuerit, poterit agere,
prima vice, cum praerogativis conciliaribus, quae possibilitas praevidetur
in Motu proprio Apostolica sollicitudo. Tali modo Synodus Episcoporum
optimum initium sumerer.!

Praeterea mihi videntur hoc tertium caput et alia quaedam capita ma-
turitatem et dynamismum, ut ita dicam, documentorum pontificalium
iam exsistentium, e. g. Mater et Magistra, Pacem in terris, Humani
gemeris, sacpe non attingere.

Liceat mihi duo tantum exempla afterre, et cetera permulta’ ex prima
et secunda parte secretariae tradere.

1. In n. 80, pag. 63 s., minus dicitur de participatione « sociorum
operis » quam dictum est in aliis documentis Magisterii Ecclesiae, e. g.

Mater et magistra. Quod de boc dictum est mibi non videtur sufficere®
Nisi enim socii operis seu operarii aliquo modo evadant quoque proprie-
tarii operis, omnes reformae structurales inefficaces manebunt. Etiamsi
operarii forte maiorem retributionem accipiant in aliquo systemate oeco-
nomico, ipsi tamen contenti non erunt etiam cum maioribus retributio-
nibus pro eorum labore. Ipsi nempe proprietarii non vero venditores
proprii laboris esse volunt. Hodie operarii conscii magis magisque fiunt
laborem humanum constituere partem personae humanae. At persona
humana neque vendi neque emi potest. Omnis venditio et emptio labotis
in bodierno statu oecomomico et hodierno statu culturae’ est species
servitutis,

Haec idea sublimis revera innuitur in capite, sed timide, etsi evolutio
modernae societatis in hoc sensu progreditur, et quidem etiam in illo
systemate, quod erga dignitatem personae humanae dicitur non esse tam
sensibile sicut nos i. e. in marxismo.

Nostrum tamen non est, Fratres in Christo, promovere luctam clas-
sium, ut haec iura operariorum vindicemus. Et hunc defectum esse satis
gravem huius capitis puto, quod luctam classium nempe illicitam non
declarat, etsi hodie inveniuntur, proh dolor! etiam inter nostros sacer-
dotes, qui talem ideam antievangelicam propugnant et in praxim de-
ducunt. '

Secundum exemplum.® Observari potest defectus recursus ad legem
naturalem, tamquam ad radicem et fontem veri et recti, etiam in campo
oeconomico et’ internationali, Sed mihi videtur schema abhorrere ab
essentiis et naturis, i. e. a metaphysica. Attamen, etsi in hoc nostro do-
cumento non debemus et non possumus methodice uti scholastico modo
loquendi, tamen saltem parum salis metaphysicae schemati valde prod-
esset. Nam tandem aliquando realitas rerum, etiam materialium, sine
metaphysica, explicari non potest nec ad certitudinem pervenire pos-
sumus mera methodo positiva et exsistentiali. Etiam hic puto humiliter
nos debere nova cum veteris permiscere."

Itaque verum est dicere iustitiam et caritatem esse fundamentales
virtutes sociales, sed non est totaliter verum dicere in iis virtutibus exsi-
stere radicem et fontem ethicae internationalis ef socialis.”" Nam virtutes
sunt valores otnantes subiectum, virtutum autem norma est profundior
ipsis virtutibus: est nempe ipsa natura humana. Traditionalis ergo doc-
trina exprimitur ita ut dicatur legem naturalem esse radicem et fontem
ethicae socialis et " internationalis, sicut bene docuit Pins XII.®

Conclusio. Omnibus ergo perpensis, summa cum humilitate et etiam
cum aliqua timiditate ..."*, propono ut hoc Concilium faciat aliquas lit-
teras synodales seu nuntium de pace ad mundum universum, in quo



288 ACTA CONC. VATICANI II — PERIODUS IV

nuntio habebitur tantummodo illa materia quae maturior esse videtur,
2. g assumpta ex cap. IV primae partis et V secundae partzs, et reliqua
** Synodo Episcoporum tradentur. Dixi.

In textu scripto tradito: ' deest. 2 ab. 3 immaturae. * ha-
beret. 5 deest. ¢ deest. 7 deest. 8 2. In n. 92, pag. 73,
praesertim pag. 74, linn. 1.2. * deest. ¥ permisceri. U deest.
12 deest. B (cf. e. g. allocutionem Pii XII de die 13-10-1955, ubi dicit ex

lege naturali derivari omnes normas essendi, agendi, omnia officia etc.). 3. Ad n. 97,
pag. 76, lin. 28, humiliter observo redactores schematis denuo ibi insistere in con-
scientia subiectiva parentum quoad numerum prolis, nihil de lege naturae dicendo,
ne verbum faciendo de peccatis contra naturam in matrimonio. Mihi videtur,
ut sincere loquar, iste locus et loci paralleli, personalismo paululum exaggerato
indulgere. Ideo adhaeteo illis Patribus qui doctrinam de mattimonio et de proble-
mate demographico profundiori crisi subiecerunt, 1 semper paratus suffra-
gium maioritatis laete accipere. B deest. % deest.

15

Exc.mus P. D. TIOSEPH HOFFNER
Episcopus Monasteriensis

Venerabiles Patres,

Loquor nomine 80 episcoporum linguae germanicae. Quoad indolem
generalem cap. 111 tria animadverto:

1. Quae in hoc capite de vita oeconomica-sociali exponuntur, ma-
turitatem ef ' claritatem non attingunt, quae tres illas Litteras Encyclicas
Rerum novarum, Quadragesimo anno, Mater et Magistra insignes red-
diderunt. Nova non dicuntur. Varia autem de agricultura, de politica
monetaria ...%, de iure ad laborem ef aliis,’ modo nimis generali affirman-
tur, ita ut opinionibus erroneis ansa detur.

2. Multa in cap. IIT emphatice postulantur, quin concreta media ad
haec postulata realizanda indicentur. Iterum et iterum hae formulae
optativae inveniuntur: « Oportet », « debet », « nitendum est », « pro-
videndum est », « curandum est », « praecbendum est », « concedendum
est », « favendum est », « procurandum est », « vitandum est », etc. In
vita oeconomica-sociali, quae concreta et realistica est, tales piae exhor-
tationes non multum iuvant, quia problemata simplificant et moralismum
sapiunt ..."

3. Ideologia quaedam nimis optimistica progressus ad meliorem et
optimum statum rei oeconomicae hoc caput aliquatenus inficere videtur,

ac si status rei oeconomicae aequus, perfectus, optimus ubique terrarum
obtineri possit, dammodo homines sincere hoc velint. Progressionem
oeconomicam® ad « salutem mundi conferre » (pag. 66 ..°) falso affir-
matur. Disparitates et imperfectiones et efiam ' iniuriae ex vita oecono-
mica totaliter exstirpare aeque impossibile est ac eradicatio peccati ex
mundo; nam « mundus totus in maligno positus est » ...

Ad singula buius capitis baec animadverto®:. 1. In schemate proptie-
tas privata ut necessaria « ad personalem et familiarem autonomiam » ..."
describitur. Hoc verum est. Attamen deest animadversio magni momenti:
proprietatem nempe privatam elementum essentiale totius ordinis oeco-
nomici ..." esse, quia competentias oeconomicas distribuet,” dum capi-
talismus statalis totam potentiam oeconomicam in manu paucorum con-
globat, ita ut tota vita socialis, politica, culturalis, religiosa dictaturae
subiugetur,

2. ..." In schemate divitiae feudales et steriles, es luxui ™ servientes
ab illis divitiis non distinguuntur, quae ...” ad sic dictas « investitiones »
destinantur. De his investitionibus * in Litteris Quadragesimo anno haec
legimus: « Largiores autem impendere proventus, ut quaestuosae operae
commoditas abunde fiat, ..." illustre ..."" opus virtutis magnificentiae »
censendum est ...", Miseria in regionibus minus progressis non distribu-
tione inopiae sed movis ™ investitionibus tolli debet.

3. Schema veram functionem eorum, ..” quos industrize modera-
tores vel « imprenditores » nominamus, non recte circumscribit. Tum
dynamica evolutio vitae oeconomicae, fum actuosa, responsabilis, pacifica
cooperatio cum operariis magnopere ab his viris dependet, qui saepissime
non ipsi possessores officinarum sunt, sed munere funguntur, fzm ope-
ram, tum capitale ad collatam efficientiam consociare ...”. Simplex oppo-
sitio inter « capitalistas » et « proletarios » concretis condicionibus socie-
tatis modernae non iam correspondet.

4, Schema postulat, ut operarii « modis apte ordinandis, negotia in-
ceptuum eorumque administrationem ...” et fructus » participent ...,
Attamen deest animadversio Litterarum Mater et Magistra, in ofhicinis
ex una parte dignitati et responsabilitati operariorum consulendum esse,
ex altera autem parte etiam « necessariam eflicientemque sui regiminis
unjtatem » tuendam esse ...."

5. Conditiones oeconomicae-sociales omnino diversae in civitatibus
oeconomice progressis et in aliis adhuc progredientibus in schemate in
unum coniciuntur, quod confusionibus ansam dat. Sic, e. g., operatii in
societatibus progressis nec miseri sunt nec sui furis invalidi, et paternali-
sticam protectionem ex parte moderatorum officinarum reictunt.

19

6. Conceptus laboris in schemate ambiguus est. Schema supponere
videtur laborem in societate moderna idem esse ac productionem ...,
dum numerus eorum, qui sic dicta ¥ « servitia » exercent (in commercio,
in administrationibus etc.) de die in diem crescit. In pag. 62 ..”, multa
de labore ® dicuntur, quae de omni actu humano in gratia facto, e. g.
etiam de pia meditatione et de morbo patienter tolerato, valent. Cautius
praeterea dicendum videtur ...* de methodis ceconomici laboris contra
dignitatern hominis offendentibus ...". Ef* adnotandum est non tantum
in labore fructuoso, sed etiam in « setvitils » necessitates personae et
« thythmum » hominis respiciendum esse.

Et 7. et ultimo. Quaedam asserta, nimis ad particularia descendentia,
competentiam Concilii excedere videntur. Inter ea recensenda sunt, quae
de planificatione collocationum ...* dicuntur et quae de institutis ad ordi-
nanda negotia internationalia postulantur ...*. Haec omnia neque ex fide
neque ex Iure naturae derivari possunt.

Concludo: cap. III funditus reformandum esse. Dixi.

In textw scripto tradito: ' sobrietatem. 2 de iure operistitii, de conge-
stione operariorum. * indistincte et. * qui hominibus nostti temporis
potius taedio est. oeconomicam-socialem. ¢ lin. 28. 7 deest.
8 (1 Io. 5, 19). ? Ad singula haec animadvertenda sunt. W (pag. 65,
lin. 17). 1 et socialis. 2 inter multos homines distribuit, distinguit,
citcumscribit. B Doctrina socialis Ecclesiae magnas divitias qua tales non
reprobat, sed solummodo quatenus concrete contra justitiam et caritatem socialem
offendunt. " luxui et inanibus sumptibus, B ad bonotum collocatio-
nes et ad laborem quaestuosum procurandum. % ultimis divitiis. 7 modo
ea opera ad bona vere utilia comparanda insumatur. 8 ac temporum neces-
sitatibus apprime aptum. ¥ (Quadragesimo Anno, n. 51). 0 distri-
butionibus sed. 2 qui societatibus bonis creandis vel privatis vel publicis
praesunt, et. 2 (Quadragesimo Anno, n. 53). B (gestion), # (pag. 63,
linn. 18-20). B (Mater er Magistra, n, 98). B (62, lin, 28: « naturam
sigillo signat »; pag. 62, lin. 32: « creationis divinae sociam operam praebere »;
pag. 63, lin. 2: « processus laboris fructuosi »). 7 deest. % (linn. 32-33).
B deest. % (pag. 62, lin. 39 - pag. 63, lin. 5). * Nam difficile esse
videtur ex divina revelatione vel ex iure naturae probare, quod v. g. labor mo-
notonus dignitatem hominis violat. 32 Praeterea. B (pag. 64,
linn. 32-40). ¥ (pag. 66, linn. 19-21).

5

Animadversiones additae:

Quaedam minoris momenti addenda sunt:
1. Pag. 60, linn, 9-10: hae lineaec omitti possunt, quia per se patent.

2. Pag. 61, lin. 14: loco « normis » dicatur « legibus » quia sociologia moderna
« normis » potius sensum moralem tribuit.

3. Pag. 62, lin. 4; dicatur: « ... ne ruricolae, ut saepius tum in societatibus
oeconomice progressis, tum in progredientibus accidit, in statum oeconomicum et
culturalem inferforis ordinis collocentur,

4. Repetitio vitanda est v. g. quoad « laborem sufficientem » pag. 62, lin. 20
et pag. 62, lin, 37,
5. Quem obligat « ius strictum » de quo pag. 64, lin. 12 sermo est?

6. Pag. 66, lin. 11: addatur: Sancta Synodus valde deplorat quod in guibus-
dam regionibus ruricolae expropriati et in « collectiva » (Kolchos) pressi sunt.

Nomina Patrum conciliarinum lingnae Germanicae, qui interfuerunt Cownventui
die 27 m. septembris 1965 habito:

Bengsch, arch., ep. Betolinen.; Bliestle, sup. gen. M.S.F.; Bokenfohr, ep. Kim-
betleyen.; Bolte, ep. Fulden.; Borne, abbas praeses Congr. Beuronen. O.SB.;
BrezanGezy, admin. apost, Agrien.; Buchholz, praef. apost. Shihtsienen.; Buch-
kremer, ep. aux. Aquisgranen.; Cleven, ep. aux. Colonien.; Cobben, ep. Helsin-
kien.; Cserhéti, admin. apost. Quingue Ecclesien.; card. Dopfner, archiep. Monacen.
et Frisingen.; Etspiiler, pracl. null. Banguenden.; card. Frings, archiep. Colonien.;
Gnadinger, ep. aux. Friburgen.; Graber, ep. Ratisbonen.: Gran, ep. Osloén,:
Grimm, ep. Zinceuven, et adm. apost. Sibolgaen.; Haering, ep. Scioceuven.; Hengs-
bach, ep. Essendien.; Hiltl, ep. aux. Ratisbonen.; Hintringer, praef. apost. Khia-
muszen.; Hoeck, abbas praeses Congr. Bavaricae O.S.B.; Hoehne, vic. apost.
Rabaulen.; Hoeffner, ep. Monasterien.; Hofmann, ep. coad. Passavien.; Jaeger card.,
archiep. Paderbornen.; Janssen, ep. Hildesheien.; Kaiset, prael. null. Caravelien;
Kampe, ep. aux. in dicec. Limburgen.; Kelleter, ep. Bethlehemn.; Kempf, ep. aux.
Herbipolen.; Koberger, sup. gen. Congr. Lat. Austria Klosterneuburg Vindobo-
nen.; Koestner, ep. Gurcen.; Koenner, ep. tit. Modrenus; Koppmann, vic. ap. Vind-
hoeken.; Laszlo, ep. Sideropolitan.; Lenhardt, ep. aux. Bambergen.; Leiprecht,
ep. Rottenburgen.; Macheiner, ep. aux. Salisburgen.; Mangers, ep. tit. Afufenien.;
Musty, ep. aux. Namutrcen.; Nierhoff, ep. Flotesten.; Pachowiak, ep. aux. Hil-
desheien.; Pietsch, ep. aux. Secovien.; Przyklenk, ep. Januarien.; Reiterer, ep. Lyden-
burgen.; Reuss, ep. aux. in dioec, Moguntin,; Rintelen, ep, aux, Paderbornen.; Riha,
abbas praeses Congr. Austria O.S.B.; Rohracher, archiep. Salisburgen.; Rosenham-
mer, vic, apost, Chiquitosen.; von Rudloff, ep. anx. Osnabrugen.; Rusch, admin.
apost. Oenipontan.; Schick, ep. aux. Fulden.; Schmitt, ep. Bulanaien.; Schrider, ep.
aux. Osnabrugen.; Schoiswohl, ep. Secovien.; Schroeffer, ep. Eystetten.; Schiitte,
sup. gen. S.V.D.; Sedlmeier, ep. aux. Rottenburgen.; Senner, ep. Cochabamben.;
Spiilbeck, ep. Missnen.; Stein, ep. aux. Treviren.; Stimpfle, ep. Augustan. Vindel.;
von Streng, ep. Herbipolen.; Theissing, ep. aux. Berolinen.; Tenhumberg, ep. aux.
Monasterien.; Tschudy, abbas null. Einsiedlen.; Verschuren, ep. coad. Helsinkien.;
Verwoott, ep. tit, Baricen.; Volk, ep. Moguntin.; Wechner, ep. aux. et Vic. Gen. in
dicec. Qenipontan.; Wehr, ep. Treviren.,; Weigl, ep. Tkelaén.; Weinbacher, ep.
aux, et vic, gen. Vindobonen.; Westerman, ep. Sambalpuren.; Zak, ep. S. Hippo-
Iyti; Zauner, ep. Lincien.; Zimmermann, ep. aux. Augustan. Vindel.

16

Exc.mus P. D. GERARDUS M. CODERRE
Episcopus 8. loannis Quebecensis

Animadversio ad n. 75 cap. 1II sub titulo « Quidam aspectus vitae
oeconomicae hodiernae ». Nomine plurium episcoporum Canadensium et
aliquorum e diversis nationibus loquor.

Cap. III partis IT schematis longe ac late loquitur de vita oeconomica-
sociali. Mentem Ecclesiae in hac materia vult exprimere. Immo schema
intendit Ecclesiam, ex perceptione et intelligentia realitatis mundi in
quo vivimus, totam humanitatem inducere ad actionem quae proposito
divino insimul et exigentiis missionis generis humani correspondeat.

Procul dubio, ut hunc finem (qui maximi momenti hodie videtur)
attingat, oporteret textum nosttum propheticum esse, saltem eo sensu
quod tractatio rei tam intime permeantis vitam concretam hominum,
radicari debeat in motu ipso progressus actualis mundi. Non pertinet ad
hoc Concilium statuete de conditionibus temporis peracti: ex altera parte,
impossibile est in hoc campo theoriam universalem formulare unica Iuce
experientiae praeteritae. Realitas oeconomica-socialis quam maxime fluens
est, in perpetua evolutione, semper formas novas inveniens ac producens
ita ut formae actuales iam in se ferunt principium eorum quasi decre-
scentiae. Constitutio nostra, si vult pastoralis esse, ad futurum et non
ad praeteritum adspiciat opottet: iam de ipso futuro cogitando, quod
hodie sub oculis nostris paulatim in dies nascitur; proferendo in istas
contemporaneas generationes lumen Evangelii ut clare percipiant signifi-
cationem eius; tandem proponendo hominibus, qui talis mutationis fau-
tores sunt, Verbum Dei ad revelandum sensum et legem missionis eorum.

Hoc cap. III periti in re oeconomica-sociali attente consideraverunt
et eorum iudicium indulgens non fuit. Opinantur plures oeconowistae
textum illum conciliarem nimis sollicitum esse de typo societatis oeco-
nomicae iamiam in via exstinctionis; opinantur etiam textum non satis
considerare crisim societatis hodiernae et fermenta transformationis in
ea iam profunde agentia; censent denique textum ignorare mechanismos
institutionales iam exsistentes, qui societatem hodiernam in statum futu-
rum iam introducunt. In redactione actuali, constitutio nostra illis peri-
tis videtur realismo graviter carere nec satis lucide conditionem authen-
ticam societatis humanae actualis intelligere. Plus enim quam antea haec
societas periodum mutationis radicalis nunc experitur. Sumus in condi-
tione quam specialistae periodum post-industrialem vocant cum omnibus
notis propriis istius momenti typici et unici evolutionis hominum. Prae-



CONGREGATIO GENERALIS CXLI 293

sens societas iam sibi gradatim creat institutiones novas suo statui novo
congruentes. De ista fermentatione profunda deberet constitutio curare,
nam sors proxime futura humanitatis ab eadem pendet.

Proinde, primo, hoc cap. I11, cuius momentum patet, de legibus vitae
oeconomicae, de necessitate iustitiae, de iusta distributione bonorum,
de relationibus inter divites et pauperes, loqui debet sed consideratio
sua esse non potest modo mere abstracto elaborata vel modo nimis tri-
butatio situationi quae tempore revolutionis industrialis praevaluit et
iam valorem suum in dies amittit.

Secundo. In genere, optandum est ut principia capitis vere hodier-
nam situationem historiae hominum et praesertim motum ptaesentem
ad futurum respiciant: non quidem specifica et analytica, sed generica
et synthetica claritate.

In specie, curandum est ne textus minus consideret elementa quae
revera sunt praecipua in ordine sociali, v. g.: munus Civitatis in planifi-
catione sociali; organizatio communis vitae commoditatis; aequa distri-
butio laborum ac vacationum seu feriarum; nonnulli et varii non statales
organismi cooperationis: diversa servitia socialia apta ad periodum post-
industrialem.

Consequenter, viri rebus technicis dediti et omnes qui societatem fu-
turam construunt solummodo si loquatur vocabula illorum nuntium Ee-
clesiae poterunt accipere. Breviter, si volumus textum vocem Concilii
pro die hodierno exprimere et iuvare Fcclesiam ut ipsa conscia fiat de
problematibus concretis huius temporis, mihi et multis Patribus neces-
sarflum videtur hoc momentosum caput in melius profunde redigere,
secus Ecclesia non satis competenter ac pertinenter loqueretur, et spiri-
tum servitii, quod exigit Evangelium, mundo non satis clare manifestaret.
Dixi. Gratias.

17
Exc.mus P. D. SECUNDUS GARCIA DE SIERRA Y MENDEZ

Archiepiscopus Burgensis

Venerabiles Patres,

Plura laudanda exstant in hoc capite, maxime frequens inspiratio in
documentis socialibus Romanorum Pontificum, animus amplus quo in-
tricatissimae quaestiones de re oeconomico-sociali aggrediuntur nec non
vehemens desiderium superandi realitatem actualem ac perveniendi ad
idealem situationem aequac ponderationis personae humanae eiusque
laboris.

Hac de causa alicuius ' momenti reputo emendationes quas proponere

auderem, ad hoc ut, in quantum possibile sit, perficiatur tum doctrina
tum modus eam exponendi prout Concilium decet.

Prae primis notare velim criterium quod semper in his rebus altum
praevalere debet. Tuxta principia recte statuta in [ parte huius schematis,
cap. IV, « unicus finis propter quem (Ecclesia) vivit est Christi proposi-
tum exsequi » ..%; ideo « Christus ... Ecclesiac suae nullum mandatum
concredidit nullumque finem assignavit, qui ad ordinem politicum, oeco-
nomicum, socialem spectaret. Finis quem ei praefixit ordinis religiosi
est » (n. 51). Et in prooemio huius II partis adiungitur intentio: «ut
circa singula clarescant principia et lumina a Christo manantia » (n. 59).

Iam vero, valde dubitare possemus utrum missio religiosa Ecclesiae
et lux principiorum a Christo manantium sese extendant ad quasdam
concretas doctrinas huius capitis, siquidem sub aspectu technico inter
peritos disputantur, ut e. g., quae in schemate innuuntur aut dicuntur
de libertate oeconomica, de operistitio, aut de pecuniarum collocatio-
nibus.

Certe, spiritus evangelicus alienus non esse debet a qualibet activitate
humanae vitae. Hoc autem Ecclesia non obtinet sese immiscendo in pro-
blematibus quae directe civitati competunt, sed potius homines imbuendo
responsabilitate christiana, ut in omnibus principia evangelica ad praxim
deducant. Nam, cum circumstantiae tam diversae inveniantur nec pos-
sint saepe eodem modo eadem principia sub aspectu technico in omnibus
regionibus applicari, Concilium, ad nimis concreta descendendo, eo ipso
influxum Evangelii limitaret. Immo, fundamentum praeberet ad hoc ut
Ecclesia accusetur de invasione sphaerae mere oeconomicae, aut fortasse
de suggerentia determinatae politicae oeconomicae formae.’

Schema plura praesupponit quae tantummodo quibusdam populis
sunt aptata et proinde remanent pro aliis vel mere utopica vel minus
apta. Attentis vero legibus historicis progressus socialis, videntur etiam
absque sufficienti prudentia dicta, ita ut ansam praebere possint aliquando
violentae evetsioni ordinis stabiliti, quin obtineatur desideratus pro-
gressus, qui non repente ubique instaurari potest, sed de gressu ad gres-
sum et juxta media quae realiter habentur.?

Aliunde etiam sufficiens aequilibrium deficere videtur in doctrina
proposita, eo quod fere tantum de furibus operariorum sermo sit; guae
quidem iura, licet totis viribus urgeantur, cum officiis correlativis com-
poni debent.’

De operistitio, alii Patres luculenter iam locuti sunt, quibus adhaereo,
praecipue iis quae a cardinale Bueno y Monreal hac in congregatione
dicta fuerunt. Liceat tantummodo brevissime memorari gravia mala quae
operistitium semper involvit: condiciones requisitae ad eius liceitatem

non facili modo dari; consuetas esse eius implicationes politicas % immo
pro quibusdam systematibus operistitium nihil aliud est quam instru-
mentum ad pugnam inter « classes » sociales fovendam. Semel obliterato
principio « non sunt facienda mala ut eveniant bona », etiam de iure belli
logui possant.” Iam vero, recursus ad violentiam pro solvendis conflicti-
bus socialibus ® arguit tum primitivismum quemdam tum insufficientiam
systematis politico-oeconomici. Oporteret proinde Concilium non de-
scendere ad haec concreta, sed omnes hortari ut spiritu iustitiae ac cari-
tatis problemata humano modo solvant.

Addendum etiam est documentum conciliare obligationem in con-
scientia catholicis imponere; ideo doctrinae non tales esse possunt quae
sub aspectu technico definitive acquisitae non sint.

Insuper, ... quaelibet forma demagogica debet vitari ; a qua textus
huius capitis non videtur omnino alienus.

Denique iterum iterumque meminisse oportebit Ecclesiam « propo-
situm Christi exsequi » ...". Christus vero tentatus fuit a diabolo ad hoc
ut a missione sua supernaturali averteretur et ad temporalia inducere-
tur ... *. Etiam nostris diebus Ecclesia experiri potest tentationem « pa-
nis », facilitatis et politicae. Nonne eodem vigore ac Christus exspecta-
tioni quorumdam, fere tantum temporalia petentium, respondere debet
Concilium iisdem verbis quibus Christus usus est ad diaboli tentationem
ultimo repellendam? © Fortassis nastris diebus periculum adsit indirecte
fovendi falsam exspectationem messianicam, quae rtemporalia petens
animos imbuit dimidii mundi partis et plures etiam catholicos videtur
allicere.

Schema buic falsae exspectationi indulgere non debet ne wmundus
hodiernus denuo nobis proponat prementem interrogationem: « Domine,
si in tempore hoc restitues Regnum Israel? »

Conclusio: Totum hoc caput ita redigatur ut clara et inconcussa prin-
cipia, certo a doctrina Christi manantia, enuncientur. Christiani et omnes
homines bonae voluntatis alliciantur ut ea in praxim deducant, ducti ..."”
virtutibus a Pio XTI in Litteris Encyclicis Quadragesimo anno memoratis:
sociali iustitia et caritate sociali ..., et attentis circumstantiis. Vitentur
autem implicationes concretae Ecclesiae ut talis in quaestionibus mere
technicis quae civitati terrenae competunt ...”. Alta radix omnium pro-
blematum potius attendatur, docente Leone XIII,

Audeo — parcite mihi — rogare Patribus ut Concilium de his rebus
caute agat atque prudenter procedat.”® Dixi. Gratias.

I rextu scripfo tradito: ' matoris utilitatis ac. ? {n. 49). 3 deest.

* realiter possessa. * omitti non deberent etiam officia correlativa, ¢ San-

ciri videtur operistitium, quin nominentur gravia mala quae, dicente Leone XIII,
frequenter involvit, ut violentiae et tumultus, nec conditiones requisitae ad eius licei-
tatem, quae rarissime verificantur; nec denunciantur, sicut oportet, eius consue-

tae implicationes politicae. 7 bellum ijustificari possit. 8 deest. ? pro
omnibus. 10 esse vitanda. 1 (n, 49). 2 (cf, Mz. 4, 1-11). B Va-
de, Satana? (Mz 4, 10). 4 deest. 5 duabus. 6 (D. 3741).
7 Homines efformemus vere christianos et cetera adiicientur nobis. B deest.

Moderator: Proxima Congregatio erit cras, hora nona.

Em.mus P. D. AcHiLLES card. L1ENART: Reponatur Sacrosanctum
Evangelium.



